
Арҵагашәҟы аконцепциа

Абызшәа афункциа хадас иамоу-уи азеиҧш аҵакыс иамоу-еилибакаага 
маҭәахәыс иахьыҟоу ауп. Абызшәа афункциа хада -аилибакаара, анныра, агәҭак 
аибаҳәара еиҳау афункциа ыҟаӡам. Адунеи зегь аҿы ҩ-нызқь инареиҳаны бызшәа 
хкы ыҟоуп. Аҧсуа бызшәа ижәытәӡоу абызшәақәа иреиоуп ҳәа иҧхьаӡоуп. Аҧсуа 
бызшәа аҧсуа жәлар рхатәы бызшәа ауп. Аҩыра аҧсуа жәлар ркультура аҭоурых 
аҿы зегь реиҳа акрызҵазкәуа хҭыс дууп.

Абжьаратә школқәа рҿы актәи акласс инаркны аҧшьбатәи акласс аҟынӡа 
ҧсышәала аҵара рҵоит,аҧшьбатәи акласс аамышьҭахь,аҵаҩцәа аҧсуа абызшәеи 
алитературеи рурокқәа есымша ирзымҩаҧыргоит.Аҧсуа абызшәеи алитературеи 
рыстандарт агәыц абызшәа аанарҧшуеит, абызшәа ауаҩытәыҩса ихатәаарҧшреи, 
ихәыцрақәа раарҧшреи рзы ихархәагоуп. Абызшәа шьақәҳаргылароуп алшақәеи 
ашьцыларақәеи иаку рсистема аҭаны. Абызшәа ауаҩытәиҩса ихатәи, иҧсҭазараатәи, 
исоциалтәи ма изанааҭтәи ауадаҩрақәа рҿагылареи рҭыҧқәҵареи апроцесс 
иацхраароуп. Изгәаҭатәуп ҵаҟатәи аҩаӡараҿ иаиуз алшарақәа иҿыцу ашьцылақәа 
рырҿиаразы шьаҭас иаарҧшызар иаҟало. Иара убас, ауаҩытәыҩса ицхраара ҟалоит 
акомплеқстә активреи, аинтерактивтә коммуникациатә инициативеи, ихьыҧшым 
акритикатә анализи, аҿыцрақәа раарҧшра аҭаххареи азцәырҵраҿ.

Аҧсуа бызшәеи алитературеи рырҵара ахықәкы.

Ауаҩытәыҩса изеиҧш культуреи, икоммуникациатәи изанааҭтәи алшарақәеи 
ашьцылақәеи аҿиара роуоит ахатәы бызшәеи алитературеи ирышьаҭакны. Урҭ 
рыбзоурала иаҧҵахоит ауаҩы ихьыҧшым иҿиара апроцессқәа зегьы. 

Аҧсуа абызшәеи алитературеи рыҿиара априоритра змоу зҵаароуп:
•	 аҿар ашьаҭатә ацәжәаратә алшарақәа рыҿиара(аҩра, аҧхьара, азыӡырҩра, 

ацәажәара);

•	 аҩратәи, ҿырҳәалатәи, ацәажәаратәи акультура аҿиара;

•	 ахатә гәаанагара алогикатә аарҧшреи, хықәкыла еиҧшым аҩыратә текстқәа 
раҧҵареи рзы алшара аҿиара; 

•	 ихьыҧшым, аҟазаратә арефлеқстәи ахәыцра алшара;

•	 аҧхьара абзиабара арҵара,ажәа аҟазареи акультуреи рфақт еиҧш, 
алитература азхәыцра алшара арҵара;

•	 аҧсахрақәеи аҿиареи еиҧырҟьам апроцесс еиҧш амилаҭтәи 
азеиҧшуаатәыҩсатәи акультура азхәыцра алшара. 

Аҧсуа бызшәеи алитературеи рҵара ашьаҭатә аҳасабқәа, ауснагӡатәқәа.

Аҵаратә хықәкқәа ирышьашәаланы, ашкол аҿы аҧсуа бызшәеи алитературеи 
рырҵарала иконкрету аҳасабқәа нагӡахароуп. Ари еиҧш аҳасабқәа роуп:

•	 акалиграфиатә культура арҵара;
•	 алеқсикатә ацҵареи, азырҳареи;

•	 иааркьаҿны, ибзианы, ахшыҩ рыҭаны агәаанагарақәа раарҧшра;
•	 ацәажәаратә етикаа нормақәа рыхьчара;
•	 аиҿцәажәара алшара арҿиара;
•	 абызшәатә (атексттә) дыргақәа ирышьҭакны ахәыцра аҟазаара (анализ, 

аиҿырҧшра, аихшьаалара) рырҿиара;
•	 ҵакылеи афункциалеи ихкырацәоу атекстқәа рҵареи, рызхәыцреи алшара 

аиҿкаара:
•	 аҟазара аганахьала атекстқәа рызныҟәара аҵара;
•	 аимак-аиҿак аҽалархәра, амонологтәи аиҿцәажәара алшареи, ашьцылақәеи 

реиҿкаара;
•	 атекст азхәыцра, анализ алшара аиҿкаара;
•	 еиуеиҧшым ажәарқәеи,иҟоу еиуеиҧшым ахырхагақәеи (абиблиотека, 

аинтернет уб.егь.) рхархәара алшарақәа риура;
•	 иҟоу азакәанқәа инрықәырҧшны атекст аиқәыршәара;
•	 ахықәкытә аҳасабырбақәа ирышьашәалоу астиль ала аҩреи ацәажәареи;
•	 аорфографиатәи апунктуациатәи анормақәа рхархәара;
•	 еиуеиҧшым атипи, астили, ажанри змоу атекстқәа ранализи, раҧҵареи 

алшарақәа раиура;
•	 асубекттәи (ашәҟыҩҩы иҧсҭазаара ихадароу афактқәеи амоментқәеи) 

аобеқттәи (аепоха азеиҧш контеқст) фақторқәа инрықәырҧшны, ашәҟәыҩҩы 
иаҧҵамҭа азхәыцра.

•	 алитературатә ҧҵамҭаҿы иаарҧшу апроблема иазкны ахатә гәаанагареи 
апозициа аарҧшреи аҵаҵҕәыркра алшареи, 

•	 алитературатә ҧҵамҭаҿ иарбоу ахадарақәа раарҧшреи, урҭ ирызкны ахатә 
гәаанагара аҳәареи;

•	 адунеитә, иара убас аҧсуа литературатә процессқәеи ауниверсалтә 
темақәеи реизыҟазаашьақәа рызхәыцра. 

Аҧсуа бызшәеи алитературеи рҵара ахырхарҭақәа.

Аҧсуа бызшәеи алитературеи рҵара ашьаҭатә хырхарҭақәаны иҟоуп: 
ацәажәареи, азыӡырҩреи, аҧхьареи, аҩреи. Абарҭ ахырхарҭақәа анагӡара 
роуоит ихадоу х-усхкы рҿы. Урҭ абызшәеи, ариторикеи, алитературеи роуп.

Алшарақәеи ашьцыларақәеи рырҿиара аус адызулоу ахырхарҭақәа:

•	 Ажәаҳәа. Ари ахырхарҭа еидҳәалоу ацәажәашьа ҩ-компонентк еиднакылоит 
(азыӡырҩреи ацәажәареи.) Убри аҟнытә, алшарақәеи ашьцыларақәеи иҧкаау 
рырҿиара хықәкыс иамоуп зхы иақәиҭу, ҳаамҭазтәи акоммуникациазы ихәҩоу 
ауаҩытәыҩса иааӡара. Абри зегьы иахылҵуеит ацәажәашьеи, агәаанагара 
аарҧшра алшареи, азыӡырҩра акультуреи, аинтерактивтә алшарақәеи 
рырҿиара, игәыҳалалу, итолеранту, егьырҭ ргәаанагара пату ақәызҵо ауаҩы 
иааӡара иашьаҭакхоит.

•	 Аҧхьареи – аҵареи адырреи ирышьаҭоуп, ауаҩынаӡа иеиҿкаараҿ зда 
ҧсыхәа ыҟам ҭагылазаашьоуп. Ари ахырхарҭа, аҩыратә дыррақәа рыҧхьараҿ 

рхархәара алшарақәеи ашьцылақәеи рырҿиареи, ахатә литературеи, атәым 
литературеи реилкаареи иацхраауеит. Аҵаҩы, атекст алхреи, акритикатә 
аҧхьаразы иҭаху адыррақәа рыҧшаареи,иара убас аграмматикатәи, 
астатикатәи, аконтексттәи адыррақәа рхархәаразы ихы иаирхәароуп аҧхьара 
ашьаҭатә стратегиақәеи, ажәарқәеи, иара убас, ирццакны, адифференциа 
азуны атекст аҧхьареи, анализ аҟаҵареи илшароуп;

•	 Адыррақәеи ахатә хәыцрақәеи ҩырала раарҧшра, аҩра акультура 
аҿиара ауаҩытәыҩса интеллектуалтә алшарақәа рынагӡара зда ҧсыхәа 
амам ҭагылазаашьоуп. Аҵаҩы ихатәы аҧҵаратә алшара аарҧшреи 
аҿиареи, агәаанагарақәеи азыҟазааразеи раарҧшреи, еиуеиҧшым 
атекстқәа раҧҵаразы ажәаеидҳәалагақәа рылхреи, заатәи аплан аиҿкаареи, 
раҧхьаӡатәи анҵамҭақәа рырҽеиреи илшароуп, иара убас, аҩырала 
агәаанагара аарҧшреи, аҩыраҧҟарақәеи апунктуациеи идыруазароуп.

Амаҭәар ахырхарҭақәа 

Абызшәа ахәыцреи акоммуникациеи рзы хархәагоуп. Убри аҟнытә, абызшәа 
аҵара – абарҭ ҩ-функциак рҿиареи иприоритету хықәкны рыҟаҵареи иацхраароуп.

Ахәыцра ахархәара еиҧш, аинформациа аилкаареи, анализи ахәшьа 
аҭареи, ауаҩытәыҩса ихатәаарҧшра абызшәатә хархәага амазареи, абызшәа 
ассемантикатәи аструктуратәи азакәанеизшәара адырра аанагоит: аҵаҩцәа ахатәы 
бызшәа аҩыра-ҧҟарақәеи, ииашаны ацәажәашьа ашьаҭатә нормақәеи рҵоит 
.Ахатәы бызшәа аҵара ашьаҭатәи принципқәа роуп – абызшәа активтә ахархәара 
алшарақәеи ашьцылақәеи рыҟазаара; аграмматикатә дырра аиҟәшәара мацара 
акәымкәа,иара убас, абызшәа инаӡоу аҿиара. Убри аҟнытә, ақәыӷәӷәара ҟаҵоуп 
аграмматика атеориатә курс арҵара мацара акәымкәа, апрактикатә грамматика 
акурс аҧҵаразыгьы.

Астандарт иашьашәалоу, алеқсикологиа, аморфологиа, асинтаксис азҵаарақәа 
аҵаҩы изеилыркаатәуп атекст инақәырҧшны.

Абызшәа аҵара абарҭ акомпонентқәа ирыдҳәалоуп абызшәа акоммуникативтә 
аспектқәа, урҭ хыҳәкыс ирымоуп, еиуеиҧшым ацәажәаратә ҭагылазаашьақәа раан, 
аҵаҩы иқәнаго ахәшьараҭареи ацәажәаратә хныҟәгашьа раарҧшра илшаратәы 
аҟаҵара. Абызшәа арҵара ари акомпонент хықәкыс иамоуп асоциалтә интерактивтә 
аҭаххарақәеи, алшарақәеи, ашьцылақәеи.

Ажәа. Аҟазара еиҧшҵәҟьа, асахьаркыратә атекст аҟны, 
аҧсҭазаара ауадаҩрақәеи, абзазареи аанарҧшуеит, иалкаауп аидееи, 
адунеихәаҧшышьеи,аестетикатә ныррақәа рырацәареи рыла; убри азоуп 
алитературатә феномен ахатәҷыдарақәа инрықәырҧшны, асахьаркыратә текстқәа 
реилкаареи, ранализи, ахәшьараҭареи раан аҵаҩы ихатә ҟазшьақәа раарҧшреи 
ихатә дунеи аилкаареи аперспективақәа изизцәырҵразы.

Алитература арҵара апроцесс - аҵаҩы цыҧхьаӡа имоу, иуникалу аиндивидуалтә 
– аҧҵаратә потенциал аарҧшра иацхраароуп.

Ахаҿра иахь зхы рхоу аҵаратә процесс аан, аиндивид ихатә ҧышәа иашьаҭакны, 
асахьаркыратә текст аҿы иқәгылоу азҵаарақәеи ауадаҩрақәеи реилкаареи, 
ахәшьараҭареи иацхраауа аҵаратә ҭагылазаашьа еиҿкаатәоуп.

 Алитература данадкьысло, аҵаҩы исахьаркыратәи иестетикатәи агьама 
аҿиара аиуроуп, аҩныҵҟатәи ақтивреи ахатә гәаанагара аарҧшра аҭаххареи 
изцәырҵроуп.

Астандарт аилазаашьа.

Астандарт, аклассцыҧхьаӡа аҵыхәтәантәи алҵшәақәеи, арҭ алҵшәақәа 
ргәаҭара аиндикаторқәеи рыла ишьақәгылоуп. Алҵшәақәеи аиндикаторқәеи ихадоу 
х-хырхарҭак рыла ишоуп (ацәажәашьеи, аҧхьареи, аҩреи); убырҭ роуп алшарақәеи 
ашьцылақәеи рырҿиара хықәкыс измоу ахырхарҭақәа. Алҵшәа аиуразы, аҵаҩы 
аиндикаторқәа зегьы рынагӡара идым; ҷыдала уи рыдкьысалоит аиҳабыратә 
классқәа рҵаҩцәа. Астандарт иацуп апрограмма аҵакы. Апрограмма аҵакы 
(аматериалқәа, амаҭәартә хырхарҭала – абызшәеи аинформациа аилкаареи, 
анализи, ахәшьараҭареи), ариторикеи (асоциалтә интеракциа), алитературеи 
(асахьаркыратә текст аилкаареи ахатә гәаанагара аарҧшреи) асферақәа рҟынтә 
иконкрету азҵаарақәа рылоуп. Арҵага шәҟәы, адгалара асахьала, ари апрограмма 
ихы ииархәар илшоит, иара убас, адгалара асахьала астандартла ахархәара 
илшоит аҧсуа шәҟәҩҩцәа раԥҵамҭақәа. (еmail: апснытека)

Иахьатәи ахәыҷы имоуп алшара ианааиҭаху, ииҭаху аамҭа кьаҿ иалагӡаны 
еиуеиҧшым аинформациа аиура. Ахәыҷы иҧсҭазаара мҩаҧысуеит аинформациа-
ҵарадырратә ҭагылазаашьаҿы. 

Ахәыҷқәа аҭаацәараҿы, аҭаацәра алахәылацәа ирымоу алшара рхы иадырхәом 
ахәҷы ҿаԥыц иацәажәаразы, уи ахәҷы ибызшәа аҵара иԥнакәуеит.  

Иахьа арҵаҩи арҵагеи рҟынтәи иауо идыррақәа атехнологиа ҿыцқәа рыла 
ихарҭәаны аусушьа дақәыршәатәуп аҵаҩы. Аҵаҩы иоуа адыррақәа системак 
рыҭаны иахьа арҵаратә процесс аҿы хархәара зырҭо итрадициатәу азнеишьқәеи 
амеҭодқәеи иаҳа иҿыцу рыла ихарҭәаны арҵаратә процесс аиҿкаара хацыркхароуп.

Идыртәуп ахәыҷы илеишәа шышьақәгылатәу, уи моу апрограмма аинтерес 
аҵаҵаны ахәыҷы ишизнагатәу.

Ҳәарада, ашколқәа рҿы методика еиҧшуп, аха арҵаҩы  ахәыҷқәа дынырзаҧхьо 
алакәқәа, ажәеинраалақәа асеиҧш иҟәоу аҧшьгара, ахәыҷқәа рдырра иацнаҵоит, уи 
аџьшьара аҭатәуп. Иҟалалоит арҵаҩцәа рхатәзнеишьа, мамзаргьы ажәеинраалақәа, 
алакәқәа аналаргало уи иаҳагьы ибзиоуп.

Иара убас, ахәыҷы блалоуп еиҳарак ишыгәныикыло, убри аҟынтә, аус 
рыдулатәуп асахьақәа, нас аҧсышәала ицәажәо амультфильмқәа рырбара,  
реиҭаҳәара-рахцәажәара («Аԥсуа бызшәа аполитика»).

Аметодика имоуп ахатәы ҭаххрақәа, ахатәы принципқәа. Уажәраанӡа алагаратә 
аклассқәа рҿы иҭоу аҵаҩы аҧхьашьа ирҵара иаҧхьаратә атехника ашьақәыргылара 
ихадараны иҟан, аха иахьатәи ахәыҷы иҭахрақәа ирызҳаит, илшарақәагьы ҭбаахеит. 
Иахьазы ахәҷы иоуа аинформациа ахыҵхырҭақәа рацәахеит, рыхшыҩгьы ҵырхеит.

Убри аҟнытә, араҟа алитературатә ҧхьара арҵара мҩапысуазароуп ҩ-ганк 
азгәаҭаны: 1. аҧхьаратә техника аиӷьратәразы аусуратә хкқәа рымҩаҧгара; 
2.  изыҧхьо аҩымҭа ахшыҩҵак хада алкаареи аизакреи рылшаратәыа.

Аҵаратә система аиҕьтәразы, иаҭахәуп аамҭа иашьашәало атехнологиа 
алагалара.

Ииашауп ҳәа иҳаҧхьаӡоит, збызшәа аҵара иҟәыбҷаны иазнеиуа ахәыҷқәа – 
ирҽхәатәуп агәазҭаҵага зы.

Аметодика иашьашәалоу аус анагӡара ашьҭахь ахәмарратә ҟазшьа змоу 
елементқәа ирылагоит, аха уи ҧсышәала ишьақәгылазароуп.

Арекомендациақәа арҵаҩцәарзы

Аҵаҩы ирҵага шәҟәы абарҭ апринципқәа рыла дрызныҟәоит:
а) аҩреи аҧхьареи рҵара анализи-асинтези методла;
б) анбан аҵара аҧхьара-аҩреи ахархәагақәа рыбзоурала;
в) аҧхьареи-аҩреи еицҿакны аҵара;
г) аҧсуа анбан аграфикатә хатәҷыдарақәа азҧхьагәаҭара;
д) аҧхьаразы аматериал алхра, насгьы аилыргаратә принцип… .

 Абарҭ апринципқәа хаз-хазы ҳарзааҭгылап:

а) ашьҭыбжьқәа ранализи рсинтези (иҵаулоу-иҳараку) метод аҵакы абарҭ 
ауп: аҩреи-аҧхьареи аҵара апроцесс аҟны еицҩакны иҟалоит анализи/аҵаулара 
(аҳәоу ажәақәа ацрыхра, ажәақәа цырала реицрыхра(ишаны), ацырақәа - анбан-
шьҭыбжьқәарыла), иара убас асинтез /аҳаракырахь анеира (анбан-шьҭыбжьқәа 
рҟынтәи ацырақәа, нас ажәақәа, аҵыхәтәаны аҳәоу ашьақәыргылареи, аҧхьареи).

Абызшәақәа рҿы ашьҭыбжьқәа ҭырҵаауеит акустикатә ҟазшьақәа рганахьалеи 
артикулиациатә ҟазшьқәа рганахь ала. Акустика аганахьала ашьҭыбжь ҟазшьақәас 
иамоуп: аҳаракыра, амч, атембр, аура. Ашьҭыбжьқәа рартикулиациатә ҟазшьақәа 
аарҧшхоит ажәаҳәатә органқәа иеиуеиҧшым русушьала. 

Аҧсуа бызшәаҿы иҳамоуп имариоу абжьыҟатә система, хыԥхьаӡара рацәала 
иеилоу ацыбжьыҟатә система .Ажәақәа шьақәгылоуп ашьҭыбжьқәа рыла. 
Ашьҭыбжьқәа ҳаҳауеит иаҳҳәоит.Аҧсуа абызшәаҿы иҟоуп ҳәа иҧхьаӡоуп абжьыҟа 
шьҭыбжьқәа фба: а, ы, е, о, и, у. Аҧсуа бызшәа ацыбжьыҟатә фонемақәа рыла 
ибеиоуп. Иҳамоуп ҩынҩажәеи жәаа иҕәҕәоу ацыбжьыҟатә фонемақәа,жәиҧшь 
иҧсыҽу ацыбжьыҟатә фонемақәа. Иарбанзаалак ажәаформаҿы ацыра абжьыҟа 
ала ишьақәгылоит(а-ла-ба, ам-ца, а-хыл-ҧа ,а-ҭып).

Аҧсуа бызшәаҿы ақәыҕәҕәара мамзаргьы акцент асинтенсивтә динамикатә 
ҟазшьа амоуп, ашьаҭаҿы уи цырак иадҳәалам иеиуеиҧшым ажәаформақәарҿы 
аҭыҧ аҧсахуеит (áла – áла)

Ара ишәыдаҳгалоит анбан аҵара шәалагаанӡатәи атематика: 

1.  Ацәажәаратә етикет
•	 Аҧсшәа ҳәара аформақәа
Шьыжьбзиа!  Мшыбзиа! Хәылыбзиа! Абзиараз!
Бзиара убаит!
Бзиара ббааит!
Бзиара жәбааит!   
….
•	 Аибадырра: Ҳаибадырып. Ҳаибадырыр сҭахуп. Ари сара соуп. ...Сара 

Мадина сыхьӡуп. Сара сҵаҩупю Ари дарбан? // Ари дызусҭада? ... Ари 
сашьа иоуп. ... Ари Баҭал иоуп! Ари сҩыза иоуп. …Уара иухьӡуи? // Уара 
иухьӡузеи?...Ари сара сыҩноуп. …

•	 Аҭабура/Аџьшьара:  Иҭабуп!... . Аҭамзаара: саҭамыз, саҭамзааит …
•	 Аҳәара: Сыҩналар ҟалоума? … Иҟалоума сцар? Усыцхраа иҟалозар ….
•	 Ақәшаҳаҭра: ааи, иҟалоит, азин умоуп, сақәшаҳаҭуп. 
•	 Амапкра/Мап: ацәкра мап, иҟалаӡом, .... 

•	 Азҵаара Ушҧаҟоу? Бышҧаҟоу? Дышҧаҟоу?
•	 Аиҳабацәа рахь ааҧхьара: Ишәыхьӡуи? Шәышҧаҟоу? Шәабанхо?..
•	 Ааҧхьара: шәааи,шәааи арахь,шәтәа, шәнапы ашәыркы …. 
         . 

•	 Аинформациа аиҭныҧсахлара  

•	 Ахаҿытә дыррақәа – Иухьӡузеи? Иужәлои? Шаҟа/заҟа шықәса ухыҵуазеи? 
Иарбан классу уахьтәоу?....

•	 Аҭыӡҭыҧ (сара сҭыӡҭыҧ …, сара сынхоит…),
•	 сара сҭел аномер …,
•	 Сара сҭаацәара …
•	 Аусура, амаҵура …..
  

Аамҭа/аамҭа азгәаҭара

•	 Аамҭа ахронологиа – иацы, иахьа, уаҵәы, уажәы, усҟан, ашьыжь, уахынла, 
... 

•	 Амчыбжь амшқәа: ашәахьа, аҩаша, ахаша, ...
•	 Ашықәс аамҭақәа: ааҧын, аҧхын, ҭагалан, аӡын)
•	 Аныҳәа мшқәа: Ашықәс ҿыц, Нанҳәа, Ажьырныҳәа, Арҵаҩы имш, Аирамш/

амшира,
         

Ахцәажәара

•	 Ауаҩы: ау, а(х)паҿ/ ахынҭыжә, аҧшӡа, ақьиа/араз, аҟәыш..
•	 Амаҭәар: аду, акьаҿ, амаҷ, аҧшӡа… 
•	 Амш: абзиа, ацәгьа, ақәа аауеит, асы аауеит, аҧша асуеит, хьҭоуп, шоуроуп 

...
      

Аиужьраҿ ахырхарҭа

•	 уи абаҟоу? ари абаҟәоу? (аҩныҵҟа, адәахьы..)
•	 иабаҟоу ашәҟәы? (аишәа иқәуп, ашәыраҿы иҭоуп…) 
•	 иабаҟоу аҟәардә? (ауаҭахаҿы, адәаҿы,...)
             

Азыҟазаашьа 

•	 агәаҧхара, агәамҧхара (исгәаҧхоит, исгәаҧхаӡом…)
•	 ахатәы позициа азгәаҭара (ибзиоуп, ицәгьоуп, иашоуп, иашаӡам…)
•	 ахәшьара аҭара (изеиҧшрозеи?)
•	 ацәанырра аарҧшра (шаҟа ибзиозеи! заҟа ихәарҭамзеи! …)
           

Атематикатә леқсика

•	 ауаҩыи ауаажәлари (ахаҵа, аҧҳәыс, аӡҕаб, аҷкәын, аҭаацәа, агәылацәа, 
аҩызцәа …)

•	 ауаҩы ицәеижьхәҭақәа (ахы, анапы, ашьапы, анацәкьыс, ахәы, алахь…)
•	 ақалақь аҵакыра (амҩа, ахыбра…) 

•	 ақыҭа (ашҭа, агәара, адәы, ауҭра, абаҳча….)
•	 агеографиатә хьӡқәа (атәыла, ақалақь, ақыҭа, Аҧсынтәыла, Ҭырқәтәыла…)
•	 амилаҭра (аҧсуа, аурыс, аерман, ақырҭуа…)
•	 арҵагатә маҭәар (ашәҟәы, атетрад, аҩыга, акалам, акарандашь, аблокнот…)
•	 аҭаацәара (ан, аб, аиахәшьа, аиашьа, анду, абду…)
•	 ашкол (арҵаҩы, аҵаҩы, акласстә уада, арҵаҩцәа руада…)
•	 ахыбра (аихагыла, ауада, асасааирҭа, афатәҟаҵарҭа, аҽықәабарҭа, 

аҧенџьыр, аҭӡы, ашә…)
•	 аҩнытә ҧстәқәа (ажә, аџьма, ауаса, ацгәы, ала, аҽы…) 
•	 адәнытә ҧстәқәа (амшә, абга, абгалаџь, алым…)
•	 аҩнытә ҧсаатәқәа (акәты, аҟыз, акәата …)
•	 адәнытә ҧсаатәқәа (ахьшь, аҟармаҵыс …)
•	 аҧсабаратә хҭысқәа (аҧшасра, амацәысра, адыдра, ақәа аауеит, асы 

леиуеит,аҵаа асит…)
•	 амаҭәа (аҵкы, аиқәа, ақалҧад, апалта, акьаҿ…)
•	 ачыс маҭәа (асаан, аҵәца, ачкьиҧ, ақәаб, амҳаҵә…)
•	 агәабзиара (ачымазаҩ, аҳақьым, ахәшә, аптека, ахәшәтәырҭа …)
•	 агигиена (ацқьа, аҟьашь,асапын, ампахьшьы, ахҳәа, ахаҧыцрыцқьага) 
•	 атранспорт (амашьына, автобус, амаршрутка, амаланыҟәа, адәыҕба, аҕба…)
•	 аҧара (арубль, адоллор, аҧсар…)
•	 асупермаркет аҟны / аџьармықьа аҟны (изыҧсоузеи? шаҟа иаҧсои? 

имариоуп, ахә цәгьоуп, ахә ҳаракуп …
•	 ахәмаргақәа (акьанџьа, амашьына, ампыл, амаланыҟәа, адаул …)
•	 ачыс/афатә (ача, абысҭа, аҟәыд, ачаҧа, ахш, ахәша, ачашә, аканфет..)
•	 агәымырҿыҕьра; ахәмарра ...
•	 аспорт (ашьапылампыл, аӡсара, амҵәышәымпыл…)
•	 акультуратә обектқәа (атеатр, акино, азоопарк, ацирк…)

хыхь еихԥхьаӡалоу атематикақәа ахархәара алшара имоуп арҵаҩы аурок 
иашьашәыло атема анымҩаԥиго.  

Анбан аҵара ҳалагаанӡа
          

1-2 аурок

Аурок амаҭәар

•	 Аҵара ҿыц иаҵанакәа аҭагылазаашьа адырра, аибадырра;
•	 асахьа ад.5  “Сара сҭаацәара” ахцәажәара;
•	 ажәеинраала азыӡырҩра, ҿырҳәала аҵара;
•	 аҳәоу, ажәа (абҕьыц асахьақәа, ма ажәақәа ахьану)
 

Аҵакы

•	 аус еицуразы аҧышәа аиура;
•	 акоммуникациа аиҿкааратә аҧышәа аиура;

•	 алогикатә ахшыҩҵактә аоперациақәа (аиҿырҧшра-аиҿагылара) хәыҷы-
хәыҷла аҧышәа аиура;

•	 ацәажәа аробективациара; еидҳәулоу ацәажәара аҟнытә аҳәоу алхра,  аҳәоу 
аҟынтәи – ажәа алхра. 

        
 

Активрақәа

•	 аҵаҩы дцәажәоит, арҵаҩыи иқәлацәеи иҽыдирдыруеит, аҵаҩцәа   еибадырует
•	 асахьа дахцәажәоит;
•	 ажәеинраала ҿырҳәала иҵоит. аграфикала иааирҧшуеит ажәа, аҳәоу;
•	 аус иуеит ихала, агәыҧла,
•	 иҵоит, игәныикылоит иҿыцу ажәа ҿыцқәа.

Активра 1

Арҵаҩы иажәалагала, арҵагатә шәҟәы аӡыргара.
Арҵаҩы ахәыҷқәа ацәажәаратә мҩала аҵаҩцәа  ихы дирдыруеит, аҵаҩцәа 

аӡәаӡәала еибадыруеит; арҵаҩы дара зусҭцәоу еиликаауеит, хаҭалатәи рцәажәашьа 
афонетикатә интонациеи логикатә хшыҩҵаки дрыцклаҧшуеит. Идиырдыуеит аҧсшәа 
аҳәашьа, аибадыршьа, ашкол арежим, аҵасқәа. Ажәеинраалақәа дирҳәоит, аҵара 
акәша-мыкәша аҟны иаадырҧшыз ацәаныррақәа азгәеиҭоит. 

Арҵагашәҟәы дирбоит,иахәаҧшуеит уаҟа иану аҧштәы рацәа змоу асахьақәа, 
атекстқәа – ашәҟәы аӡыргара ҟаиҵоит.

Активра 2
Асахьа ахцәажәара.

Арҵаҩы арҵагашәҟәы иану асахьақәа акласс идирбоит. Иану асахьақәа 
еилдыргарц, иреиҳәоит сахьацыҧхьаӡа ирырҭарц ахьыӡқәа (ахқәа). Ақәыҧшы: 
“Актәи амш ашкол аҟны”,аҵаҩцәа рцәанырра аарҧшра, ирҳәарц уи ацәаныррақәа 
иззроуз.

Активра 3
Ажәеинраала ҿырҳәала аҵара. 

Арҵаҩы аҵаҩцәа дырзаҧхьоит ажәеинраала: 
(Алықьса Џьонуа)

         Ашәҟәы
Ашәҟәы рҵагоуп, уи ааӡагоуп,
Саҧхьоит есқьынгьы!
Ашәҟәы ҩызоуп, дырра рҳагоуп,
Шәаҧхьала зегьы!

Ажәеинраала анализ азура. Автор иарбан жәақәоу ихы иаирхо? Иаанагои 
ажәақәа: “ ашәҟәы ҩызоуп, дырра рҳагоуп” 

Аҵаҩцәа ажәеинраала рҵоит гәыҧла, хазы-хазы.             

Активра 4
Ацәажәаратә ҧышәақәа рыҭҵаара

Аҵаҩцәа еилдыргоит асахьақәа урҭ (ажәақәа) рыхьӡқәа рҳәоит,арҵаҩы 
аграфикатә дыргала идлырдыруеит. (ажәа акәакьҭаиаша иадыргоуп). Арҵаҩы 
идлырбо асахьақәа (тематикала) ахәыҷқәа рыхьыӡ рҳәаны, иахцәажәар ауп 
(функциас иамоу, рхы иабадырхo, иззырҭахи). 

иаҳҳәап:
асахьақәа – акьанџьа, амашьына, ампыл, аҕырҕын – ирыхьӡуи? = ахәмаргақәа;
ашәҟәы, атетрад, аҩыга, акарандашь, ашәыра – ирыхбӡузеи? = арҵагатә 

маҭәахәқәа.
Нас атематикатә сахьақәа анализ азура. Арҵаҩы асахьа дирбоит (асахьаҿ- 

Аҷкәын дыхәмаруеит), дҵаауеит: “ Аҷкәын иҟаиҵозеи?” - аҭак ҟарҵоит: “Аҷкәын 
дыхәмаруеит”. 

– Арҵаҩы: “Шаҟа ажәа шәаҳауазеи?” (аҭак ихы иаирхоит). Шаҟа ажәа 
азгәаҳҭозеи?- .

Арҵаҩы аграфикала акласс ӷәы ианыиҵоит аҭакқәа: 
иаҳҳәап: аҳәоу «Аҷкәын дыхәмаруеит » -ҩажәак рыла игшьақәгылоуп.
Абас иаҳарбоит: дыргала акәакьҭаиашала (аҳәоу аҿы шаҟа ажәа ыҟоу убри 

аҟара адыргақәа анаҳҵоит) 

 ------------------.
“Акәаҧ - (.)” афункциа аилыркаара. Иара убас, анализ азыҟарҵоит 3-4 ажәала 

ишьақәгылоу аҳәоуқәа, урҭгьы графикла ианҵахоит акласс аҕәаҿы: 

.

. 
              

Активра 5
Аихшьаала 

Арҵаҩы аҵаҩцәа дразҵаауеит иахьа иҿыцу еилыркаазеи, иарбану игәныркылаз, 
иарбан гәаанагарақәа ирызцәырҵыз, еиҳарак иргәаҧхеи...Арҵаҩы акласс ҕәы аҟны 
(символтәи) акәалаҧ-ажәар асахьа ҭылхуеит, – “Ари ажәақәа ркәалаҧ ауп, ара 
еизаҳгоит иахьа иаҳҵаз ажәақәа, ма зегь реиҳа ишәгәаҧхаз ажәақәа.” Арҵаҩы 
аҵаҩцәа ирҳәо ажәақәа еиҭалҳәоит, акәалаҧ иҭалыҧсошәа ҟалҵоит. Арҵаҩы: 
Шәаҧхьаҟа шәкәалаҧ-ажәар еиҳа-еиҳа иазҳауеит ,аха иахьа зегь реиҳа ҵакы 
змоу ажәа ҭаҳҵоит, уи ажәа – ”АНБАН” ауп”.

3-аурок

Аурок амаҭәар

•	 асиужет сахьа “Сара срежим” (ад.6-8). Асахьақәа  ҿырҳәала ахцәажәара.
•	 асахьа (ад. 6-8) иаанарҧшуа атематика алацәажәара, арҵаҩыи аҵаҩцәеи 

русеицура (арижим аҵак хадара, агигиенеи агәабзиареи ауаҩы иԥсҭазаараҿы 
...)

•	 аҳәоу, ажәа, ацыра (апрактикала)

Аҵакы

•	 цәажәаратә бызшәа аиӷьтәра;
•	 абызшәатә матәар анализ (аҳәоу аиҟәшара ажәақәала – аҳәоу ажәақәа 

рыла еилыхны аҟаҵара нас- ажәақәа цырала ашара- практикала, ҿырҳәала);
•	 графикала ачаршьццылара аҧышәа аиура.

Активрақәа
•	 асахьа ахцәажәара;
•	 ажәеинраала ҿырҳәала аҵара.
•	 аграфикала ажәа, аҳәоу аарԥшра;
•	 аиндивидуалла аусура (ахалатәи), агәыҧла,
•	 аҵара, агәныикылала иҿыцу ажәақәа.

Активра 1

•	 Арҵаҩы аҵаҩцәа активла рҽаладырхәырц аурок, ирабжьеигоит ахәмарра, 
азҵаара иқәиргылоит: “Аҳы, издыруада, иарбан ҧстәыу сзыхцәажәо?” - 
Иаҳҳәап ала дахцәажәоит: “Аҩнытә ҧстәуп, ҧшьшьапык амоуп,аҵыхәа 
амоуп, уи иахылҵуа аласба ахьӡуп,иара ауҩы иҩызоуп ҳәа иҧхьаӡоуп.”

– Измада ала? 
– Иахьӡуи?
– Изеиҧшрои аҟазшьа?

Активра 2

Асахьа ахцәажәара.

Арҵаҩы арҵага шәҟәы иану асахьақәа (ад.6-8) атемала “Сара срежим” 
идирбоит; аҵаҩцәа, досу иара ирижим, иаамҭа мҩаҧгашьа далацәажәоит; арҵаҩы, 
иҧхашьо ахәыҷқәа рзы, имариоу азҵаарақәа рзықәиргылоит, дрыцхраауеит. 
Асахьа ахцәажәара ианалгалак арҵаҩы аҵаҩцәа ириҭоит аинформациа – аҳәыҷқәа 
ррежим  иазкәу, арижим аҵак хадара, (агәабзиареи агигиенеи ...) Уи ахцәажәара 
аамҭа ду агар ҟалоит аха ари информациа аҵаҩы дархәыцуеит ихатәы аамҭа 
аиҿкаашьеи, азҩыдаратә ԥсҭазаара аныҟәгареи аҟны.

Активра 3

•	 ажәеинраала азыӡыррҩра (ад.9 Д.Гәлиа -”Аҟәыбҷара”), ҿырҳәала аҵара.

Активра 4
Аҳәоу, ажәа, ацыра (практикала)

Аҳәоу (аиҟәшара) – аҳәоу ажәақәа рыла еилыхны аҟаҵара, нас- ажәақәа 
цырала ашара – практикала, ҿырҳәала);

Аҳәоу: Инал ампыл имоуп. Мадина ахыза лӡахуеит. …
Арҵаҩы аҵаҩцәа ирыиҭоит информациа: 
“Ауаа цәажәоит, иаҧхьоит, иҩуеит, акы еиҭарҳәоит – ҳхы иаҳархәоит аҳәоуқәа. 

Аҳәоу ахшыҩҵак нагӡаны иаанарҧшуеит. Аҳәоу шьақәгылазар ҟалоит ажәак ма 
ҩажәак ма инареиҳаны рыла: Шоуран. Аҧхынра ааит. Сынтәа ашәырқәа рацәан.”

Аҳәоу аилазаашьа, аграфикала иаадырҧшуеит ажәа, аҳәоу;
Иара убас арҵаҩы аинформациа ацыразы – ирыиҭоит: “Ажәаҟны заҟа бжьыҟа 

ыҟоу аҟара ацырагьы ҟалоит а-ус, а-ла-са”
Шәаҧхьаҟа егьырҭ аурокқәа раан аҭагылазаашьа иазыманшәало, ари атема 

аус адыжәулароуп.
                  

Аихшьала 

•	 аурок аҵыхәан, иргәаладыршәоит уаанӡа идырмазеихьоу – ажәақәа 
ркәалаҧ, иахьа ирҵаз ажәақәа рҳәоит, ркәалаҧ “иҭарыҧсоит”.

•	 изхысыз атема агәалашәара; арҵаҩы аҵаҩцәа дразҵаауеит иахьа изхысыз 
атема, хықәкыла иазааҭгылоит ираҳаз ихадоу аинформациа.

•	 арҵаҩы аҵаҩцәа дразҵаауеит иахьа иҿыцу еилыркаазеи, иарбану еиҳа 
игәныркылаз, иуадаҩыз акры ыҟазма, еиҳарак иргәаҧхеи….

           

Аурок 4-5

Аурок амаҭәар 

•	 асахьа ад.9-10 “Аҩнытә ҧстәқәа” ахцәажәара;
•	 ажәабжь( ад.11. А.Ҷоҷуа “Ажәи, аҽи,алеи реимак”) азыӡырҩра, азҵаарақәа 

рықәыргылара;
•	 аҳәоу, ажәа (изхысхьо агәалашәара)
 

Аҵакы
•	 аус еицуразы аҧышәа аиура;
•	 акоммуникациа аиҿкааратә аҧышәа аиура;
•	 алогикатә ахшыҩҵактә аоперациақәа аиҿырҧшра-аиҿагылара; 
•	 ацәажәашьа аобективра, еицраҧшьу ацәажәара ҟынтәи аҳәоу, аҳәоу 

аҟынтәи- ажәа ахархәара. 
•	 аҩнытә ҧстәқәа рыхьӡқәа аҵара, пату рықәҵара арҵара 

Активрақәа

•	 асахьа дахцәажәоит;
•	 ажәеинраала ҿырҳәала иҵоит.
•	 аграфикала иааирҧшуеит ажәа, аҳәоу;
•	 аус иуеит аиндивидуалла (ахалатәи), агәыҧла,
•	 иҵоит, игәныикылоит иҿыцу ажәа цырақәа.

Активра 1

•	 арҵаҩы арҵага шәҟәы иану асахьақәа (ад.9-10) атемала “Аҩнытә ҧстәқәа” 
аҵаҩцәа идирбоит; аҵаҩцәа асахьа иахцәажәоит.

•	 арҵаҩы дразҵаауеи асахьаҿ ирбо аҧстәқәа рыхьӡқәа, урҭ ирхылҵуа 
рыхьӡқәа, зыхьыӡқәа рзымдыруа – арҵаҩы ираҩҳәоит, иара убас дразҵаауеит 
иаанагои ажәа аферма.

•	 арҵаҩы аҵаҩцәа рцәажәашьа-рҳәашьа дацклаҧшуеит.

Активра 2

•	 арҵаҩы аҵаҩцәа дызаҧхьоит, А.Ҷоҷуа ижәабжь “Ажәи,аҽи, алеи реимак” 
ад. 11 иану; аҵаҩцәа рыхшыҩ азышьҭны изырҩуеит.

•	 аҵаҩцәа ажәабжь ираҳаз иахцәажәоит; арҵаҩы азҵаарақәа ирзықәиргылоит: 
“ – Ииашада иаҳа? ажә хәарҭас иаҳнаҭои? -аҽы? -ала? -аҧмшәа аҭакс 
иҟаиҵеи?”

Активра 3

•	 аҳәоу, ажәа (изхысхьо агәалашәара).Акласс ҕәы аҟны аграфикла 2-3 ҳәоу 
ажәабжь аҟынтәи аҵаҩы ианҵоит.

Активра 4

•	 арҵаҩы акласс дазаҧхьоит арҵага шәҟәы иану В.Касланӡиа иажәеинраала 
ад.12. иану. 

•	 арҵаҩы аҵаҩцәа активла рҽаладырхәырц аурок, ирабжьаигоит ахәмарра, 
азҵаара иқәиргылоит: “Аҳы. иузҳәозар ура -акәты шԥакаркаруа, ала 
шҧашуеи? ….;

Зны зегьы хаз-хазы аҭак ҟарҵоит (ашьҭыбжь ҿырҧшрала), нас арҵаҩы 
дрыҳәоит еицырҳәарц аҭак – ала шҧашуе….?

– Ацгәу иаҳәои ...?

– акәты шҧакаркаруеи?…
– ажә иаҳәои…. ?
– аџьма …?

Активра 5

•	 ажәақәа ркәалаҧ иацырҵоит ажәа ҿыцқәа, ма зегь реиҳа иргәаҧхаз 
ажәақәа. Арҵаҩы аҵаҩцәа ирҳәо ажәақәа еиҭеиҳәоит, акәалаҧ иҭеиҧсошәа 
ҟалҵоит. 

Аихшьала 

•	 изхысыз атема агәалашәара; арҵаҩы аҵаҩцәа дразҵаауеит иахьа изхысыз 
атема, хықәкыла иазааҭгылоит ираҳаз ихадоу аинформациа.

•	 арҵаҩы аҵаҩцәа дразҵаауеит иахьа иҿыцу еилыркаазеи, иарбану 
игәныркылаз, иуадаҩыз акр ыҟазма, еиҳарак иргәаҧхеи…

Аурок 6-7-8

Аурок амаҭәар 

•	 асахьа ад. 13-14 темала “ Ашәырбаҳча” ахцәажәара;ашәырқәа рыхьӡ аҳәара 
(асахьа инуи ианымгьы): аҵәа, аҳа, алаҳа, атама, ажь, ашымҳәа, аҳәаса, 
абҳәа, ахәырма, амыҵмыџь, абиа ...)

•	 асахьа ад.15-16 темала”Ауҭраҭых”
•	 Пл. Бебиа иажәеинраала “Сбаҳча”
•	 ажәа цырала иаҳшоит (изхысхьоу агәаларшәара)
•	 5-минуҭк абаҩрҵәыра

Аҵакы

•	 аус еицуразы аҧышәа аиура;
•	 акоммуникациа аиҿкааратә аҧышәа аиура;
•	 ажәа цырала ашара аҧышәа аиура;
•	 ашәырқәа рыхьӡқәа аҵара, ауаҩы изы хәарҭас ирымоу адырра.
 

Активрақәа 

•	 аҵаҩы арҵага иану асахьақәа дрыхәаҧшуеит, нас дахцәажәоит. аҵаҩы 
арҵаҩы изҵаарақәа аҭак рыиҭоит;

•	 арҵаҩы аҵаҩцәа ауаҩы изы ашәыр хәарҭас иамоу аинформациа рыиҭоит;
•	 Пл. Бебиа иажәеинраала “Сбаҳча” ҿырҳәала аҵара;
•	 ажәа цырала ашара (изхысхьо агәалашәара)
•	 абаҩрҵәыра
•	 ажәа ҿыцқәа акәалаҧ-ажәар “аҭаҧсара”      

Активра 1

•	 аҵаҩы арҵага иану асахьақәа дрыхәаҧшуеит, нас дахцәажәоит (атема 
“Ашәырбаҳча”, – ихатә ҧсҭазаарантәи ажәабжьк аҳәара; ашәырқәа рыхьӡ 
аҳәара – асахьа инуи ианымгьы- (аҵәа, аҳа, алаҳа, атама, ажь, ашымҳәа, 
аҳәаса, абҳәа, ахәырма, амыҵмыџь, абиа = ашәыр); 

•	 арҵаҩы аҵаҩцәа ауаҩы изы ашәыр хәарҭас иамоу аинформациа рыиҭоит;
          

Активра  2

•	 Пл. Бебиа иажәеинраала “Сбаҳча” ҿырҳәала аҵара;

Сбаҳча
Сара ашәырҵлақәа еиҭасҳауеит,
Еихасҳауеит зны,
Даҽазны ршьапқәа сбаҳауеит,
Еилысхәуеит сласны.
 Сбаҳча сҭами са сгәы азыҳәо,
Ирызҳауеит зегьы.
Ашәыр ҽаҩра беиа азыҳәа 
Аус зуеит саргьы.

                      (Пл. Бебиа)

•	 Арҵаҩы аҵаҩцәа ажәеинраала дырзаҧхьоит, нас ажәеинраала иахцәажәоит.
    

Активра 3

•	 aжәа цырала ашара (изхысхьо агәалашәара)
арҵаҩы ажәақәа реиҳәоит, аҵаҩы акласс ҕәы аграфикла ианыиҵоит ажәақәа 

цырала ишаны: 
а-хьы - графикла = 	  - ;
ажә-ҩан - графикла = 	  - ;
а-цы-ца - графикла = 	 	  -  - ; 

Активра 4

•	 5-минуҭк аҟара абаҩрҵәыра, ма хәмаррак.Аҵаҩцәа активла иҟарҵоит 
абаҩрҵәыра.

  
Активра 5

•	 аҵаҩы арҵага иану ад (15-16) асахьақәа дрыхәаҧшуеит, нас дахцәажәоит; 
иидыруа ауҭраҭых қәа рыхьӡ иҳәоит (аҷых, ахәыл (қәа), аџьымшьы, аџыш, 
апомидор,анаша,ацыца,апырпыл, апырпыл хаа, аҟәыд, аҷысҭы(аҷарҳал) = 
ауҭраҭыхқәа рыхьӡуп;

•	 аҵаҩы арҵаҩы изҵаарақәа аҭак рыиҭоит;

Активра 6

•	 Арҵаҩы аҵаҩцәа дрыҳәоит ирҵаз ажәа ҿыцқәа рҳәарц, иаргьы еиҭаиҳәоит 
ирҳәо ажәақәа, уи ажәақәа акәалаҧ-жәар “иҭарыҧсоит”.      

Аихшьала 

•	 . изхысыз атема агәаларшәара: арҵаҩы аҵаҩцәа дразҵаауеит иахьа изхысыз 
атема, хықәкыла иазааҭгылоит ираҳаз ихадоу аинформациа.

•	 . арҵаҩы аҵаҩцәа дразҵаауеит иахьа иҿыцу еилыркаазеи,иарбану 
игәныркылаз, иуадаҩыз акр ыҟазма, еиҳарак иргәаҧхеи…

                
Аурок 9

Аурок амаҭәар

•	 асахьа ад. 17-18 темала “Амаҭәа” ахцәажәара;
•	 арҵаҩы аҵаҩцәа аинформациа рыиҭоит атемала “Аҧсуа маҭәа”
•	 асахьақәа аҧсуа маҭәа зну/аҿырҧштәы.

Аҵакы

•	 ацәжәаратә алшақәа рыҿиара (азыӡырҩра, ацәажәара);
•	 алогикатә ахатә гәаанагара аарҧшра;
•	 аҧсуа маҭәа рырдырра;
•	 аҧсуа бызшәа хатәҷыдарақәа азҧхьагәаҭара (рықәра иашьашәаланы).

Активрақәа 

•	 аҵаҩы арҵага иану асахьақәа ад.17-18 дрыхәаҧшуеит, нас дахцәажәоит; 
•	 арҵаҩы аҵаҩцәа азҵаарақәа рзықәиргылоит: “Аӡын ауаа иршәырҵои?; 

ааԥынрааан иршәырҵои?; аҧхын иршәырҵои?; ҭагалан?“
•	 арҵаҩы аҵаҩцәа аинформациа рыиҭоит атемала “Аҧсуа маҭәа”;
•	 аҧсуа бызшәа хатәҷыдарақәа азҧхьагәаҭара,
•	 ажәа ҿыцқәа акәалаҧ-жәар “аҭаҧсара”.     

Активра 1

•	 арҵаҩыи аҵаҩцәеи ирыхәаҧшуеит асахьақәа ад. 17-18 иану иахцәажәоит 
•	 арҵаҩы аҵаҩцәа азҵаарақәа рзықәиргылоит: “Аӡын ауаа иршәырҵои?; 

ааԥынра иршәырҵои?; аҧхын иршәырҵои?; ҭагалан?“

Активра 2

•	 арҵаҩы ахуҷқәа ириҭоит аинформациа темала “Аҧсуа маҭәа” 

“Аҧсуаа жәлар рымаҭәа шьақәгылеит ажәытәӡатәи аамҭақәа рзы. Уи 
ианыҧшуеит аҧсуаа рҟазара, ргьама, рдунеихәаҧшышьа. Аҧсуа маҭәа иагьа 
аҽаҧсахзаргьы иахьа уажәраанӡагьы еиқәханы иҟоуп. Убас аҧсуа хаҵа маҭәа 
ажәытәфан еиҧш иахьагьы ахархәара амоуп, иныҟәыргоит. Аҧсуа хаҵа маҭәа 
шьақгылоуп абарҭ ахәҭақәа рыла: акәымжәы, акаба, ауапа, ахҭырҧа, ахылҧарч, 
аупцәа хылҧа, азиацкқәа, аимсқәа, асахҭан еимаақәа.” (Арҵага шәҟәы авт. 
А. Ажьиба, Д. Шамба, А. Шьынқәба, М. Амҷба - “Ҳаицәажәалап аҧсышәала” 
аҟнытә,ашәҟәы аҿы асахьақәагьы ануп. ад.-46-47)Арҵаҩы аҵаҩцәа идирбоит 
лабҿаба аҧсуа амаҭәа рсахьақәа.

       
Активра 3

•	 Арҵаҩы акласс дазҵаауеит ииашан ишҧаҳәатәу абарҭ аҳәоуқәа: Ииашаны 
иҳәа!

Исшәысҵоит: акьаҿ, аҵкы, ахамы, ахарҧ, аиҧка, аплашь,апалта;
Исышьасҵоит: ақалҧад, аиқәа, аиқәакьаҿ , аимаақәа, амагәқәа; 
Исымҕасҵоит: амаҟа, анапҭарҧаа / анапхаз., амацәаз, асааҭ; анапхаҵа, 
Исхасҵоит: ахылҧа, ахҭырҧа, акепи (абз змоу ахылҧа),акасы.
          

Активра 4

Азеиҧш еихшьала:
. арҵаҩы аҵаҩцәа дразҵаауеит иахьа изхысыз атема, хықәкыла иазааҭгылоит 

ираҳаз ихадоу аинформациа.
. арҵаҩы аҵаҩцәа дразҵаауеит иахьа иҿыцу еилыркаазеи,иарбану игәныркылаз, 

еиҳарак иргәаҧхеи…
. ажәа ҿыцқәа аиҭаҳәара.

Аурок 10

Аурок амаҭәар

•	 асахьа ад. 19-20 темала “Азодиактә дыргақәа” ахцәажәара;
•	 асахьақәа рхы иархәаны алакә рхы иҭырҳәааует 
•	 аҳәоу, ажәа.
  

Аҵакы
•	 аусеицуразы аҧышәа аиура.
•	 алогикатә ахшыҩҵактә аоперациақәа аиҿырҧшра-аиҿагылара. 
•	 ацәажәашьа аобективра, еицраҧшьу ацәажәара аҟынтә аҳәоу, аҳәоу 

аҟынтәи – ажәа ахархәара. 

Активрақәа
•	 аҵаҩы асахьа дахцәажәоит;
•	 алакә рхы иҭырҳәаауеит;



20

•	 аграфикала иааирҧшуеит ажәа, аҳәоу;
•	 аус иуеит аиндивидуалла (ахалатәи), агәыҧла,
•	 иҵоит, игәныикылоит иҿыцу ажәа цырақәа.

Активра 1

•	 арҵага шәҟәы ад.19-20 иану асахьа иахәаҧшуеит, асахьаҿы ирбо 
иахцәажәоит. 

                 
Активра 2

•	 арҵаҩы аҵаҩцәа ирылаиҳәоит, аурок ахәмарра сахьа шамоу, аха  зегь 
еицхыраан алакә рхы иҭырҳәаароуп атемала: “Азодиактә дыргақәа”. Арҵаҩы 
дрыцхраауеит, иаҭахызар еиқәыиҧхьаиӡоит ашықәсқәа азодиактә дыргақәа 
(абар дара:аҳәа, аҳәынаҧду, ацә, абжьас, аҭыҩражьа, агәылшьаҧ(атыҩ), 
амаҭ(аҳәаза), аҽы, аџьма, амаамын, арбаҕь, ала);

•	 аҵаҩцәа асахьа иахәаҧшуеит иалагоит алакәҳәара.

Активра 3

•	 аграфикала акласс ҕәы аҟны ианырҵоит аҳәоу, ирҳәоит иара шаҟа жәала 
ишьақгылоу.

Амаахыр асаан ианын. =   . 
              

Азеиҧш еихшьала:
•	 ажәа ҿыцқәа реиҭарҳәара;
•	 изхысыз атема агәалашәара; арҵаҩы аҵаҩцәа дразҵаауеит иахьа изхысыз 

атема;
•	 арҵаҩы аҵаҩцәа дразҵаауеит иахьа иҿыцу еилыркаазеи, иарбану 

игәныркылаз, иуадаҩыз акры ыҟазма, еиҳарак иргәаҧхеи.

                  
Аурок 11

Аурок амаҭәар

•	 асахьа ад.20-21 темала “Ашықәс аамҭақәа” ахцәажәара;
•	 асахьа иахәаҧшны хазхаҭала ирхәыцуеит ажәабжь кьаҿк;
•	 арҵаҩы акласс  дазҵаауеит ирдырума ажәеинраалақәа ашықәс аамҭақәа 

ирызкә, ажәеинраала рҳәоит;
•	 ажәеинраала ҿырҳәала аҵара.



21

Аҵакы

•	 ацәажәаратә алшақәа рыҿиара (азыӡырҩра, ацәажәара);
•	 аусеицуразы аҧышәара аиура;
•	 ахатә гәаанагара алогикатә аарҧшра.

Активрақәа

•	 аҵаҩы арҵага иану асахьақәа ад. 20-21 дрыхәаҧшуеит, нас дахцәажәоит; 
•	 арҵаҩы аҵаҩцәа азҵаарақәа рзықәиргылоит (иарбан аамҭоу уара иаҳа 

иугәаҧхо? Избан? Изеиҧшрозеи аҧсабара ааҧынра аан? …);
•	 арҵаҩы аҵаҩцәа 4-гәыҧла ишоит, адҵа рыиҭоит: 1 агәыҧ – атема ”ааҧынра”, 

2 агәыҧ атема – “аҧхын”, 3 агәыҧ атема “ҭагалан”, 4 агәыҧ атема – ”аӡын” 
- асахьа рхы иархәаны ажәабжь рхыиҭырҳәаароуп; нас акласс аҕәы аҟны 
аӡыргара ҟарҵоит. Изҭаху аҭыҧантәи иацыиҵоит игәанаагара..

•	 ажәеинраала ҿырҳәала аҵара;
•	 ажәа ҿыцқәа акәалаҧ-жәар “аҭаҧсара”.     
  

Активра 1

•	 арҵагашәҟәы иануа сахьа ад. 20-21 темала “Ашықәс аамҭақәа” рыхцәажәара; 
•	 арҵаҩы аҵаҩцәа азҵаарақәа рзықәиргылоит:
  Идыдит,                   
  Имацәысит,
  Иасит аҧша. 
  Иқәасит,
  Иӡысит,
  Иарбан аамҭоу?
               Аӡқәа ирыцлеит, 
               Адәқәа ирықәлеит,
               Ашьац гылеит 
               Иқашәо.
               Амра халеит
               Ееиҳа иҧхо -
Издыруада закәы аамҭоу? Ӡынроу, Ҧхынроу, Ааҧынроу?
                

Активра 2

•	 арҵаҩы аҵаҩцәа 4-гәыҧла ишоит, адҵа рыиҭоит: 1 агәыҧ – атема  ”ааҧынра”, 
2 агәыҧ атема – “аҧхын”, 3 агәыҧ атема “ҭагалан”, 4 агәыҧ атема – ”аӡын” 
– асахьа рхы иархәаны ажәабжь рхыиҭырҳәаароуп; нас акласс аҕәы аҟны 
аӡыргара ҟарҵоит. Изҭаху аҭыҧантәи иацыиҵоит игәанаагара;

•	 арҵаҩы  аҵаҩцәа адырра рыиҭоит агәыҧаҿ аус еицура аан аамҭазы 
рхымҩаҧгашьа аҵасқәа, иара убас, дарбанзаалакгьы ихатәы агәаанагара 
иҳәарц азин шимоу атәы.

Активра 3

•	 ажәеинраала ҿырҳәала аҵара, аиҭаҳәара зцәыуадаҩы- рыцхыраара;
 Асы шьҭыҵит, амра ҧхоит,
аҵар гәырҕьан, ашәа рҳәоит.
Ҳҵәаҵла быбышӡа ишәҭит.
Ицырцыруа ажәҩан хтит. 

                      (Д. Гәлиа)

Аихшьала 

•	 изхысыз атема агәалашәара; арҵаҩы аҵаҩцәа дразҵаауеит иахьа изхысыз 
атема, хықәкыла иазааҭгылоит ираҳаз ихадоу аинформациа;

•	 арҵаҩы аҵаҩцәа дразҵаауеит иахьа иҿыцу еилыркаазеи,иарбану 
игәныркылаз, иуадаҩыз акыр ыҟазма, еиҳарак иргәаҧхеи…;

•	 ажәа ҿыцқәа акәалаҧ-жәар “аҭаҧсара”.     

Аурок 12-13

Аурок амаҭәар

•	 арҵаҩы арҵагашәҟәы аҟнытә Т.Ҷаниа иажәеинраала “Ашықәс ҷыц” (ад. 22. 
иану) дырзаҧхьоит; 

•	 аҵаҩцәа арҵаҩы дырзаҧхьоит ад. 23.иану ацуфара
•	 ажәеинраала ҿырҳәала аҵара.
  

Аҵакы

•	 ацәажәаратә алшарақәа рыҿиара (азыӡыҩрра, ацәажәара);
•	 аусеицуразы аҧышәа аиура;
•	 агәынкылара аиҕьтәра.
  

Активрақәа

•	 арҵаҩы арҵагашәҟәы аҟнытә (ад. 22) Т.Ҷаниа иажәеинраала “Ашықәс ҿыц” 
дырзаҧхьоит; 

•	 арҵаҩы аҵаҩцәа дырзаҧхьоит ад. 23. иану ацуфара;
•	 ажәеинраала ҿырҳәала аҵара;
•	 ажәа ҿыцқәа акәалаҧ-жәар “аҭаҧсара”.    

Активра 1 

•	 арҵаҩы еилыкка( иҭкааны) дырзаҧхьоит ажәенраала (“Ашықәс Ҿыц“ 
Т.  Ҷаниа) 

•	 аҵаҩцәа изҭаху ҿырҳәала ирҵоит ажәеинраала аҟнытә 2-3 куплет;
  

Активра 2 

•	 арҵаҩы аҵаҩцәа дырзаҧхьоит ад. 23.иану ацуфара;
•	 арҵаҩы акласс идирдыруеит ажәа “ацуфарақәа”;
•	 аҵаҩцәа ирдыруа ацуфарақәа рҳәоит.

Активра 3 

•	 ажәа ҿыцқәа аргәаларшәара, ииашан аиҭаҳәара.

Аихшьала 

•	 изхысыз атема агәалашәара; 
•	 арҵаҩы аҵаҩцәа дразҵаауеит иуадаҩыз акрыҟазма? азҵаарақәа рымазар?
•	 ргәаанагара аҳәара;
•	 ажәа ҿыцқәа акәалаҧ-жәар “аҭаҧсара”.     

Аурок 14

Аурок амаҭәар

•	 асахьа ад.24-25 темала “Абнатә ҧстәқәа” ахцәажәара;
•	 арҵаҩы арҵаҩцәа аинформациа рыиҭоит атемала “абнатә ҧстәқәа”
•	 абызшәа: аҳәоу, ажәа, ацыра;
•	 аграфикала акласс аҕәы ҟны аҳәоу,ажәақәа анҵара;
•	 атема иазааигоу аҧсышәала ицәажәо амультфильм.
                  

Аҵакы

•	 абнатә ҧстәқәа рыхьӡқәа аҵара;
•	 ацәажәаратә алшарақәа рыҿиара (азыӡырҩра, ацәажәара);
•	 ахатә гәаанагара алогикатә аарҧшра;
•	 ацәажәашьа аобективра, еицраҧшьу ацәажәара ҟынтәи аҳәоу, аҳәоу 

аҟынтәи – ажәа ахархәара. 
•	 аусеицуразы аҧышәа аиура.

Активрақәа 

•	 аҵаҩы арҵага иану асахьақәа ад 24-25 дрыхәаҧшуеит, нас дахцәажәоит; 
•	 абнатә ҧстәқәа рыхьыӡ аҵара;
•	 аҵаҩы асахьа ихы иархәан ажәабжь ихыиҭыиҳәааоит;
•	 аграфикала аҳәуқәа рынҵара, ажәақәа цырала ашара;
•	 ажәа ҿыцқәа акәалаҧ-жәар “аҭаҧсара”  

Активра 1 

•	 арҵага ашәҟәы аҟнытә ад .24-25 асахьақәа ахцәажәара
•	 абнатә ҧстәқәа рыхьӡ аҵара (абжьас, алым, абҕаб, абгахәыҷы, ақәыџьма, 

аслан ,амшә, алым, амаамын, ашьабысҭа, ажьа, абнацә, ахьаҧарч)...
             

Активра 2

•	 зегь еицхыраан асахьа рхы иархәаны ажәабжь рхы иҭырҳәааоит, арҵаҩы 
дрыцхраауеит;

Акивра 3

•	 аграфикала аҳәоуқәа рынҵара, аҳәоуаҿ иҟоу ажәақәа рынҵара: 
 
Арҵаҩы акласс дазаҧхьоит атекст хәыҷы. Аҵаҩцәа ирҳоит ираҳаз атекс шаҟа 

ҳәоула ишьақәгылоу. Аҳәу шаҟа жәала ишьқәгылоу.

Аминеи Леони сынтәа ашкол еицҭалеит .

Абас:      = (5)

Урҭ аҵара бзиа ирбоит. Рҵатәқәа ианаамҭоу ирҵоит. Рлеишәа бзиоуп.

Активра 4

. атема иазааиго аҧсышәала ицәажәо амультфильм ахуаҧшра, амультфилм 
ашьҭахь ргәаанагарақәа рҳәоит, рцәаныррақәа иахцәажәоит.

Аихшьала 

•	 аҵаҩцәа изхысыз атема ргәаладыршәоит;
•	 арҵаҩы дразҵаауеит иуадаҩыз крыҟазма иахьа, еиҳарак иргәаҧхеи? избан?
•	 зегь еицхыраан ажәа ҿыцқәа ргәаладыршәоит, ркәалаҧ-жәар иацырҵоит.

Аурок 15

Аурок амаҭәар

•	 . арҵага иану ажәабжь “Леуарса” (ад. 26);
•	 . аграфикала арбара: аҳәоу, ажәа, ацыра (практикала).

Аҵакы

•	 ацәажәаратә бызшәа азырҳара;
•	 агәынкылара аиҕьтәра;
•	 ахатә гәаанагара алогикатә ҧшаара.
              

Активрақәа 

•	 ажәабжь азыӡырыҩра (даҧхьоит арҵаҩы);
•	 ажәабжь ахцәажәара; ргәаанагара аҳәара;
•	 аграфикала аҳәоуқәа ранҵара.

Активра 1

•	 . арҵаҩы аҵаҩцәа дырзаҧхьоит ажәабжь “Леуарса” арҵагашәҟәы иану. 
Дразҵаауеит ҵакыс имои? Леуарса иарҳәаз ажәақәа иаанагои ?: “Уазхәыци 
нас, зегь абас ҟарҵо иалагар, иҟалари?”.

Активра 2

•	 аҵаҩцәа иахцәажәоит ажәабжь, ргәаанагара рҳәоит

Активра 3

•	 аграфикала аҳәоуқәа ранҵара.
  Ҭемыри Асҭанеи абна илан. Асҭана адәыбга ибеит.
  Амшә аӡын аҭыҩра иҭатәоит. Аҧхын аҧсҭахьы илбаауеит.

Аихшьала 

•	 аҵаҩцәа изхысыз атема ргәаладыршәоит;
•	 азҵаарақәа рымазар – иҵаауеит
•	 аурокаҿ ираҳаз ажәа ҿыцқәа ргәаладыршәоит, ркәалаҧ-жәар иацырҵоит.

Аурок 16

Аурок амаҭәар

•	 Ажәабжь “Аҵабырг ахә амам”арҵага аҟнытә ад.27, ажәабжь ахцәажәара;
•	 ахәмарра “Аҭаалым ҟаҳҵоит” – 5 мин.
•	 абызшәа: аҳәоу,ажәа, ацыра;
•	 аграфикала акласс аҕәы аҟны аҳәоу, ажәақәа ранҵара;
.

Аҵакы

•	 ацәжәаратә алшарақәа рыҿиара (азыӡырҩра, ацәажәара);
•	 ахатә гәаанагара алогикатә аарҧшра;
•	 ацәажәашьа аобективра, еицраҧшьу ацәажәара аҟынтә аҳәоу, аҳәоу 

аҟынтәи – ажәа ахархәара; 
•	 аусеицуразы аҧышәара аиура.

Активрақәа 

•	 ажәабжь “Аҵабырг ахә аамам” даҧхьоит арҵаҩы (арҵага аҟнытә ад.27), 
аҵаҩцәа ӡырыҩуеит;

•	 ажәабжь ахцәажәара, досу игәаанагара иҳәоит; 
•	 араҵаҩы иажәахә: “аиаша-амц – ахыҭҳәаара реизыҟазаашьа”;
•	 аграфикала акласс аҕәы ҟны аҳәоу, ажәақәа ранҵара.

Активра 1

•	 арҵаҩы ажәабжь “Аҵабырг ахә амам” ад. 27 иану даҧхьоит.
              

Активра 2

•	 аҵаҩцәа ргәаанагара рҳәоит, ажәабжь иалацәажәоит; араҵаҩы ажәахә кьаҿ 
каиҵоит: “аиаша -амц – ахыҭҳәаара реизыҟазаашьа”.

Активра 3  

. аграфикала акласс аҕәы аҟны аҳәоу, ажәақәа ранҵара;
(изыҧхьаз ажәабжь аҟынтә ҩба-хҧа аҳәоу аграфикла арбара)

Активра 4

•	 . ахәмарра – “Аҭаалым ҟаҳҵоит” 5-минуҭк абаҩрҵәыра.

Аихшьала
•	 изхысыз атема агәаларшәара; 
•	 аҵаҩцәа ргәаанагара рҳәоит рцәаныррақәа иахцәажәоит;
•	 ахымҩаҧгашьа азхәыцра арҵара.
•	 ажәа ҿыцқәа акәалаҧ-жәар “аҭаҧсара”. 

Аурок 17

Аурок амаҭәар

•	 ажәабжь “Иарбан еиҳа иҕәҕәоу?” арҵага аҟнытә ад. 28-29, ажәабжь 
ахцәажәара;

•	 ажәеинраала ҿырҳәала аҵара;
•	 аграфикала акласс аҕәы аҟны аҳәоу, ажәақәа ранҵара;
•	 мини-диалогқәа: аибадырра, аҧсшәа еибыҳара...

Аҵакы

•	 аус еицуразы аҧышәа аиура;
•	 акоммуникациа аиҿкааратә аҧышәа аиура;
•	 алогикатә ахшыҩҵактә аоперациақәа аиҿырҧшра-аиҿагылара;
•	 ацәажәашьа аобективра, еицраҧшьу ацәажәара аҟнтәи аҳәоу, аҳәоу аҟнтәи- 

ажәа ахархәара. 

Активрақәа

•	 ажәабжь “Иарбан еиҳа иҕәҕәоу?” ад. 28-29, ажәабжь ахцәажәара;
•	 ажәеинраала ҿырҳәала аҵара;
•	 ацәажәаратә етикет аҵара: аибадырра, аҧсшәа еибыҳәара;
•	 иҵоит, игәныикылоит иҿыцу ажәақәа.
                 

Активра 1

•	 арҵаҩы ажәабжь “Иарбан еиҳа иҕәҕәоу?” ад. 28-29 даҧхьоит.

Активра 2

•	 ажәабжь ахцәажәара досу игәаанагара иҳәоит.

Активра 3

•	 ажәеинраала ҿырҳәала аҵара.
Ҭабуп, иҭабуп,
Ҭабуп, ҳа Ҳаҧсадгьыл.
Ҳзааӡо, ҳа ҳзыхьчо
Напы хаара ҳадкыл.

               Уара, уара уеиҧш
               Тәылак џьара иубома?
               Ҳаҧсадгьыл, бзанҵы 
               Ҳазхара уҳазбома?

Ҭабуп, иҭабуп,
Ҭабуп, ҳа Ҳаҧсадгьыл
Ҳзааӡо, ҳа ҳзыхьчо
Напы хаара ҳадкыл.  

                                    (Нелли Ҭар-ҧҳа)

Активра 4

•	 ацәажәаратә етикет аҵара атемала: “аибадырра, аҧсшәа еибыҳара” мини-
диалогқәа реиҿкаарала.

•	 Аҧсшәа ҳәара аформақәа

Шьыжьбзиа!  Мшыбзиа! Хәылыбзиа! Абзиараз!
Бзиара убаит!
Бзиара ббааит!
Бзиара жәбааит!   
….

•	 Аибадырра: Ҳаибадырып . Ҳаибадырыр сҭахуп. Ари сара соуп. ...Сара Саида 
сыхьӡуп. ... Сара сҵаҩуп. Ари дарбан?//Ари дызусҭада? ... Ари сашьа иоуп. 
... Ари Дауҭ иоуп! Ари сҩыза иоуп. …Уара иухьӡуи?// Уара иухьӡузеи?...Ари 
сара сыҩноуп ...

    Аихшьала 
•	 изхысыз атема агәаларшәара; 
•	 аҵаҩцәа ргәаанагара рҳәоит рцәаныррақәа ирыхцәажәоит;
•	 еиҳарак иргәҧхаз иалацәжәоит;
•	 ажәа ҿыцқәа акәалаҧ-жәар “аҭаҧсара”. 

А Н Б А Н

Аурок 18-19

Анбанқәа А-Н аҵара

Аурок аҵакы

•	 аҧсуа бызшәа иазкәу Џь.Тапаҕәуа иажәеинраала “Аҧсуа бызшәа” 30 ад. 
ҿырҳәала аҵара;

•	 идҳардыруеит анбанқәа “Аа” и “Нн”;
•	 аҿцәажәашьа аус адыулара;
•	 ацәажәаратә бызшәа азырҳара;
•	 агәынкылара аиӷьтәра.
  

Активрақәа

•	 аҵаҩы арҵагашәҟәы иану асахьа дахәаҧшуеит, дахцәажәоит;
•	 арҵаҩы ажәенраала дырзаҧхьоит, ҿырҳәала ирҵоит.;   
•	 анбанқәа Аа – Нн рхы иархәаны, ажәақәа рхуцуеит урҭ анбанқәа ахьалоу;
•	 32 ад. иану анбанқәа аҵара, асахьақәа рыҵаҟа иану ажәақәа ирыҧхьоит 

(арҵаҩы ицхыраарала);
•	 ҵаҟа иарбоу анбанқәа а-н алхра
              (п р с а м н а н к и)

Активра 1

•	 арҵаҩы аҵаҩцәа ирыдиҵоит 32 ад. иану асахьақәа ирыхцәажәарц. 
•	 асахьақәа ирыҵаҩу ажәақәа рхы иархәаны, аҳәоуқәа еиқәдыршәарц (1= 

аҳәоу ҩ-ажәак ала ишьақәгылоу ,нас аҳәоу х-ажәак ала ишьақәгылоу …)
•	 аграфикала аклассҕәы ианырҵоит ирхәыцыз аҳәоуқәа:

Анна акьанџьа лымоуп =     

Активра 2

•	 арҵаҩы ажәеинраала дырзаҧхьоит, ҿырҳәала ирҵоит ажәеинраала ад.30;
               

Активра 3

•	 анбақәа а – н рхы иархәан, ирхәыцуеит ажәақәа арҭ анбанқәа ахьалоу 
(хҧа-хҧа ажәа).

    
Аихшьала 

•	  атема ҿыц ахцәажәара; 
•	  анбанқәа а – н аҵара;

•	  ацәажәаратә алшарақәа рыҿиара (азыӡырҩра, ацәажәара);   
•	  ажәа ҿыцқәа акәалаҧ-жәар “аҭаҧсара”. 
•	  аҵаҩцәа ргәаанагара рҳәоит, рцәаныррақәа ирыхцәажәоит.

                 

Аурок  20

Аҵакы

•	 Анбанқәа Ии – Бб аҵара, аҩыра.
•	 Аҿаԥыц арҿиара, ацәажәаратә лексика аиӷтәра.
•	 Ахшыҩтә ҵакы арҿиара.
•	 Ииашаны аԥхьара, хәҷы-хәыҷла аҽаршьццылара.
•	 Аграфикатә усура аҽаршьццылара.

   

Активрақәа

•	 Аҵаҩы асахьа дахцәажәоит, еиқәиршәоит аҿырҳәатә ажәабжь.
•	 Ҿырҳәала ацәажәара аан, иазгәеиҭоит анализтә аҳәоу, ажәа, анбан.
•	 Акырынтә еиҭеиҳәоит анбан (ашьҭабжь) ииашаны аҳәаразы. 
•	 Еиқәиршәоит алексикатә акрақәа анбан ихы иархәаны.
•	 Ииашаны аԥхьара, хәҷы-хәыҷла аҩыра аҽаршьццылара.
•	 Аусура гәыԥла.
•	 Аусура индивидуалра (ахазхаҭалара).
•	 Ҵаҟа иарбоу анбанқәа и-б алхра
   б о а н г и б а и л б 

Активра 1

Арҵаҩы аҵаҩцәа ад. 33 иану асахьақәа дирбоит.
Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.
Арҵаҩы аҵаҩцәа ирыиҭоит адҵа, еиқәдыршәарц 2-3 ҳәоу ирбаз асахьақәа 

ирызкны, ирыдиҵоит аграфик ала аклассӷәы аҟны ианырҵарц еиқәдыршәаз 
аҳәоуқәа. 

       
Активра 2

Арҵаҩы аҵаҩцәа ажәеинраала дырзаԥхьоит «Абаҳча» (А. Аџьынџьал)
Абаҳча ҳааӡон ианыхәыҷыз,
Ҳара иаҳԥылеит ҳаззыԥшыз.
Бзиа иаабоит азы, акрыура
Ибеиоуп ҳқәаҵаҿы аура.

Калаҭ хыла ажь, аҵәа, 
Иҭаагалоит ҳгәырӷьаҵәа!
Аҵаҩцәа ираҳаз ажәа ҿыцқәа ажәеинраала аҟнытә иахцәажәоит, игәныркылоит.
Аҵаҩцәа ҿырҳәала ирҵоит ажәеинраала. 

Активра 3

Анбақәа Ии – Бб злоу ажәақәа рҳәоит, арҵаҩы ирыдигалоит ахәмарра, ҵаҩык 
иҳәоит ажәак, уи ишьҭанеиуа аҿыц ажәа иҳәоит убас акласс аҵаҩцәа аӡәа-ӡәала 
ажәа ҿыцқәа рҳәароуп. 

Активра 4

Арҵаҩы иҳәоит ажәа “абна”, ирыдигалоит ажәа абна рыбжьы ҭыганы гәыԥла 
еицырҳәарц акырынтә, нас арҵаҩы иқәиргылоит азҵаара, ажәа “абна” аншәаҳауа 
изакәытә цәанырроуи ишәнаҭо, ижәдыруеит абна иазкны. 

Аҵаҩцәа ирымазар ауп алшара рхатә гәаанагарақәа аадырԥшразы.  
Активра 5 
Ҵаҟа иарбоу анбанқәа и-б алхра
   б о а н г и б а и л б 

Аихшьала 

•	 атема ҿыц ахцәажәара; 
•	 анбанқәа И – Б арҵара;
•	 ацәжәаратә алшақәа рыҿиара (азыӡырҩра, ацәажәара, аҩра);   
•	 ажәа ҿыцқәа акәалаҧ-жәар “аҭаҧсара”. 
•	 аҵаҩцәа ргәаанагара рҳәоит, рцәаныррақәа ирыхцәажәоит.
•	 гәыԥла аусеицура аԥышәа аиура.
•	 Азҿлымҳара арҿиара
•	 Аграфикатә усура аҽаршьццылара

   

Аурок  21

Аҵакы

•	 анбанқәа У – М аҵара, аҩыра;
•	 ацәажәаратә лексика аиӷтәра;
•	 ахшыҩтә ҵакы арҿиара;
•	 аиашаны аԥхьара, аҩыра хәҷы-хәыҷла аҽаршьццылара;
•	 аусеицура аԥышәа арҿиара;



32

Активрақәа

•	 аҵаҩы асахьа дахцәажәоит, еиқәиршәоит аҿԥыцтә ажәабжь;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 еиҭеиҳәоит анбанқәа (ашьҭабжь) ииашаны аҳәаразы; 
•	 еиқәиршәоит алексикатә акрақәа анбан ихы иархәаны;
•	 ииашаны аԥхьара, хәҷы-хәыҷла аҩыра аҽаршьццылара;
•	 аусура гәыԥла;
•	 аусура индивидуалра (ахазхаҭалара);
•	 ҵаҟа иарбоу анбанқәа у – м алхра;
        и у б у б г м а н м у н а

Активра 1

арҵаҩы аҵаҩцәа ад. 34 иану асахьақәа дирбоит;
аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит;
аҵаҩцәа  асахьа иану ахьыӡ рҳоит;
арҵаҩы аҵаҩцәа ирыиҭоит адҵа, еиқәдыршәарц 2-3 ҳәоу ирбаз асахьақәа 

ирызкны;

Активра 2

арҵаҩы аҵаҩцәа ажәабжь дырзаԥхьоит, 
Аԥхын абнаҿы (Х. Бӷажәба)
Аԥхын абнахь ҳныҟәоит. Абнаҿы ҳара аҵаҵындра ҳаҟәшәоит. Асидеи Асмаҭи 

акаҵкәырқәа рымам. Урҭ амаахыр рыԥшаауан. Абнаҿы акәкәуу абжьы ҳаҳаит. 
Ҳааҭгылан ҳаӡырҩит;-ку-ку-куу! ку-ку-куу! –иамшын иара. Иаабар ҳҭаххеит. Аха 
иахьықәтәаз харан.

Азҵаарақәа; ахәыҷқәа абацеи? Урҭ абнахь изцазеи?
Абнаҿы урҭ ираҳазеи?

Активра 3

Анбақәа У – М злоу ажәақәа рҳәоит;
Ирҵахьоу анбанқәа (а,н,и,б,у,м)  рхы иархәаны ажәақәа ршьақәргылара;

Активра 4

Арҵаҩы аҵаҩцәа дразҵаауеит ажәа «ахымҷыр» иаанагои? Рхы иабадырхәо? 
Маҭәахәыс изхыԥхьаӡалоуи? (ачысмаҭәа); 

Аҵаҩцәа ирымазар ауп алшара рхатә гәаанагарақәа аадырԥшразы.  

Активра 5 

Ҵаҟа иарбоу анбанқәа у – м алхра
       и у б у б г м а н м у н а

Аихшьала 

•	 атема ҿыц ахцәажәара; 
•	 анбанқәа У – М аҵара;
•	 ацәжәаратә алшақәа рыҿиара (азыӡырҩра, ацәажәара, аҩра);   
•	  ажәа ҿыцқәа акәалаҧ-жәар “аҭаҧсара”; 
•	 аҵаҩцәа ргәаанагара рҳәоит, рцәаныррақәа ирыхцәажәоит;
•	 гәыԥла аусеицура аԥышәа аиура;
•	 аграфикатә усура аҽаршьццылара; 
•	 азҿлымҳара арҿиара.

   

Аурок  22 

Аҵакы

•	 анбанқәа Ее – Лл, аҵара, аҩыра;
•	 ираҳаз ажәабжь анализ аҟаҵара;
•	 аҿабыцтә лексика аиӷтәра;
•	 35 ад. иану аҳәоуқәа ииашаны аԥхьара, аҩыра;
•	 гәыԥла аусеицура.

Активрақәа

•	 аҵаҩы асахьа дахцәажәоит;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 еиҭеиҳәоит анбанқәа (ашьҭабжь) ииашаны аҳәаразы; ииашаны аԥхьара, 

хәҷы-хәыҷла аҩыра аҽаршьццылара;
•	 еиқәиршәоит алексикатә акрақәа анбан ихы иархәаны;
•	 аусура индивидуалра (ахазхаҭалара);
•	 ҵаҟа иарбоу анбанқәа е – л алхра;
л.о.п.р.н.а.м.е.л.е.л.у.е.л.н.

Активра 1

арҵаҩы аҵаҩцәа 34 ад. иану асахьақәа дирбоит; аҵаҩцәа  асахьа иану ахьыӡ 
рҳоит;

аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит;
арҵаҩы аҵаҩцәа ирыиҭоит адҵа, еиқәдыршәарц 2-4 ҳәjу ирбаз асахьақәа 

ирызкны;

Активра 2

Арҵаҩы аҵаҩцәа ажәабжь дырзаԥхьоит. 

Ашьхыцқәа (А.Ҷоҷуа)

Ашьхыц шнеиуаз ашәҭ иақәтәеит. Аԥышәала амати аалцәцәаан, иԥырны 
аҭрахьы ицеит. Аҭра аҩны иаҩызоуп, аха аԥенџьырқәа амаӡам. Ашәқәа рцынхәрас 
акылаара хәыҷқәа амоуп. Абарҭ акылараақәа рыла ашьхыцқәа рыҭра иҭалоит.   
Ашьхымзаҭраҿы ирацәоуп ашьхыцқәа. Урҭ зегьы ҭаацәарак роуп. Ашьхықәа 
аԥхынра зегьы аус руеит. Уахгьы-ҽынгьы тәамҩахә рымам, ацха ҟарҵоит. 

Ашьхааӡаҩ ацха рацәаны иоуеит. Аха ашьхақәа ацха зегьы рымухыр ҟалом. 
Аӡынразы ирфаша рзынижьуеит. 

Азҵаарақәа: ашьхыцқәа рыҭра иамами? рыҭра излаҩналои? ашьхыцқәа амати 
абантәааргои? 

ашхыцқәа иҟарҵои? 

Активра 3

анбақәа Е - Л злоу ажәақәа рҳәоит;
ирҵахьоу анбанқәа (а,н,и,б,у,м,е,л)  рхы иархәаны ажәақәа ршьақәргылара ;

Активра 4

Ҵаҟа иарбоу анбанқәа е-л алхра
л.о.п.р.н.а.м.е.л.е.л.у.е.л.н.

Аихшьала 

•	 атема ҿыц ахцәажәара; 
•	 анбанқәа Е – Л аҵара;
•	 ацәжәаратә алшақәа рыҿиара (азыӡырҩра, ацәажәара, аҩра);   
•	 ажәа ҿыцқәа акәалаҧ-жәар “аҭаҧсара”; 
•	 аҵаҩцәа ргәаанагара рҳәоит, рцәаныррақәа ирыхцәажәоит;
•	 гәыԥла аусеицура аԥышәа аиура;
•	 азҿлымҳара арҿиара;
•	 аграфикатә усура аҽаршьццылара.

   

Аурок  23 

Аҵакы

•	 анбанқәа Ыы – Хх, аҵара, аҩыра;
•	 ираҳаз ажәабжь анализ аҟаҵара;

•	 аҿабыцтә лексика аиӷтәра;
•	 36 -37 ад. иану аҳәоуқәа ииашаны аԥхьара, аҩыра;
•	 гәыԥла аусеицура.

Активрақәа

•	 аҵаҩы асахьа дахцәажәоит;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 еиҭеиҳәоит анбанқәа (ашьҭабжь) ииашаны аҳәаразы; ииашаны аԥхьара. 
•	 аҵаҩцәа гәыԥла ишаны адҵа рыоуеит, иарбан гәыԥу еиҳа ирацәаны ажәақәа 

изҳәо;
•	 арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа; 
•	 ҵаҟа иарбоу анбанқәа ы – х алхра;
        х.р.ы.о.а.н.х.ы.х.а.ы.у.м.

Активра 1

арҵаҩы аҵаҩцәа 36-37 ад. иану асахьақәа дирбоит; аҵаҩцәа  асахьа иану 
ахьыӡ рҳоит;

аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит;
арҵаҩы аҵаҩцәа ирыиҭоит адҵа, еиқәдыршәарц 2-4 ҳәjу ирбаз асахьақәа 

ирызкны;

Активра 2
	
Арҵаҩы аҵаҩцәа ажәеинраала дырзаԥхьоит, 
Аҳамҭа (Џь.Тапаӷәуа)
Cан, сан сыхаара;
Cан, бсызбом сгәазхара;
Бзиа бызбоит сылашара;
Быда схәарҭаӡам сара;
Сан, ибсыркуеит са снапала;
Ашәҭ иҿысхыз шьыжьымҭан;
Ибыдсныҳәалоит гҳык-ԥсыкала;
Аҳәса рымшныҳәа, сан!..

Ажәаԥҟа. Ан дызмоу игәы ессымша иԥхоуп.
Ҿырҳәала аҵара, ижәдыруа анбанқәа злоу ажәақәа ралхра 

Активра 3

Анбақәа Ы - Х злоу ажәақәа рҳәоит.
Алексика аус адулара.
Ирҵахьоу анбанқәа (а,н,и,б,у,м,е,л,ы,х)  рхы иархәаны ажәақәа реиқәыршәара.



36

Активра 4
                          
•	 37 ад. иану аҽаршьцылара анагӡара
•	 Ҵаҟа иарбоу анбанқәа ы-х алхра
   х.р.ы.о.а.н.х.ы.х.а.ы.у.м.

Аихшьала 
•	 анбанқәа Е – Л аҵара;
•	 атема ҿыц ахцәажәара; 
•	 ацәажәаратә алшақәа рыҿиара (азыӡырҩра, ацәажәара);   
•	 ажәа ҿыцқәа акәалаҧ-жәар “аҭаҧсара”;
•	 асахьақәа ирыхцәажәоит, рцәаныррақәа ирыхцәажәоит;
•	 гәыԥла аусеицура аԥышәа аиура;
•	 аграфикатә усура аҽаршьццылар;
•	 азҿлымҳара арҿиара.

Аурок  24
                 

Аҵакы

•	 Анбанқәа Оо – Сс, аҵара, аҩыра;
•	 Ираҳаз ажәабжь анализ аҟаҵара;
•	  Аҿабыцтә лексика аиӷтәра;
•	 Имариоу алогикатә аоперациақәа аҵара;
•	 Ииашаны аԥхьара аԥышәа аус адулара;
•	 Аграфикала;
•	 38 ад. иану аҳәоуқәа ииашаны аԥхьара, аҩыра.

Активрақәа

•	 Аҵаҩы асахьа дахцәажәоит, ажәабжь ихы иҭиҳәаауеит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Еиҭеиҳәоит анбанқәа (ашьҭабжь) ииашаны аҳәаразы, ииашаны аԥхьара; 
•	 Дазыӡыҩроит ажәаԥҟақәа, рҵакы иҳәоит;
•	 Аҵаҩцәа гәыԥла ишаны адҵа рыоуеит, иарбан гәыԥу еиҳа ирацәаны ажәақәа 

изҳәо;
•	 Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа. 

   	

Активра 1

Анбанқәа О – С аҵара
Арҵаҩы аҵаҩцәа 38 ад. иану асахьақәа дирбоит. Аҵаҩцәа  асахьа иану ахьыӡ 

рҳоит.

Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.
Арҵаҩы аҵаҩцәа ирыиҭоит адҵа, еиқәдыршәарц 2-4 ҳәоу ирбаз асахьақәа 

ирызкны.

Активра 2

Арҵаҩы ацуфарақәа дырзаԥхьоит, аҵаҩцәа аҭак ҟарҵоит:

Икаркаруеит акәытқәа, 
Ахшьыра иҭалеит Дамшәгьы шуа.
Атрышә дасит ахәыҷы,
Акгьы азымгеит (иарбан?..)  (абгахәҷы)
	
Зегьы анҿыхо,
Ашәа анырҳәо,
Амшы аныҟоу аҿы хтны,
Иԥхьарылоит аҵла гәаҩаҿ,
Хәлаанӡа ицәоуп уаҟа (иарбан?) (аты)

Аҵла сықәуп ажь ҭаауа,
Раха змада ицо-иаауа.
Аха усгьы уара уааит,
Исоуҳәо иарбан? 
 (нар улбааит)

Аџьма дрыцуп ахьча,
Ихоуп ахылԥа-куахьча.
Ирахә даара бзиа иҳәит.	
Хҭыгәлак еиҳәит (иарбан?) 
                 (убзаҳәит)

Активра 3

Анбақәа О – С злоу ажәақәа рҳәоит.
Аграфикала аклассӷәы аҿы аҳәоуқәа, ажәақәа арбара (шаҟа жәала, 

ишьақәгылоуи аҳәоу? шаҟа цыра амоуи ажәа?)

Аҿырԥшы: Ақәа кыдхаҽа илеиуеит –    .

Ирҵахьоу анбанқәа (а,н,и,б,у,м,е,л,ы,х, о,с)  рхы иархәаны ажәақәа реиқәыршәара 
.

Активра 4

38 ад. иану аҽаршьцылара анагӡара
Изхысхьоу анбанқәа рхы иархәаны ажәақәа рышьақәыргылара.

Аихшьала 
•	 анбанқәа О – С аҵара;
•	 атема ҿыц ахцәажәара; 
•	 асахьақәа ирыхцәажәоит, рцәаныррақәа ирыхцәажәоит;
•	 гәыԥла аусеицура аԥышәа аиура;
•	 аграфикатә усура аҽаршьццылара;
•	 азҿлымҳара арҿиара.

Аурок  25

Аҵакы

•	 Анбанқәа Пп – Рр, аҵара, аҩыра; 
•	 Аҿабыцтә лексика аиӷтәра;
•	 Ираҳаз ажәабжь анализ аҟаҵара;
•	 Имариоу алогикатә аоперациақәа аҵара;
•	 Ииашаны аԥхьара аԥышәа аус адулара;
•	 Аграфикала аҳәоу аиқәыршәара;
•	 39 ад. иану аҳәоуқәа ииашаны аԥхьара, аҩыра.

Активрақәа

•	 Аҵаҩы асахьа дахцәажәоит, ажәабжь ихы иҭиҳәаауеит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Еиҭеиҳәоит анбанқәа (ашьҭабжь) ииашаны аҳәаразы, ииашаны аԥхьара; 
•	 Дазыӡыҩроит ажәаԥҟақәа, рҵакы иҳәоит;
•	 Аҵаҩцәа адҵа рыоуеит, ажәа ҿыцқәа рҳәара;
•	 Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа;
•	 Арҵаҩы 39 ад. иану ахсаала ала, ахьыӡцынхәрақәа рыдирдыруеит. 

   	

Активра 1

Анбанқәа О – С аҵара 
Арҵаҩы аҵаҩцәа 39 ад. иану асахьақәа дирбоит.
Аҵаҩцәа  асахьа иану ахьыӡ рҳоит.
Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.
Арҵаҩы аҵаҩцәа ирыиҭоит адҵа, еиқәдыршәарц 2 -4 ҳәу ирбаз асахьақәа 

ирызкны.

Активра 2

Арҵаҩыи аҵаҩцәеи еицхырааны ахҭҳәаа аԥырҵоит амра иазкны, иаԥырҵаз 
алакә арҵаҩы ирзеиҭеҳәоит, анаҩс аҵаҩцәа дразҵаауеит: 



39

1.алакә анаԥышәҵоз цәаныррас ишәымазеи?
2. иаԥаҳҵаз ишәгәаԥхама, иуадаҩызма?
3.еиҳарак ишәгәаԥхеи?

Активра 3

Анбақәа О-С злоу ажәақәа рҳәоит.
Аграфикала аклассҭәы аҿы аҳәоуқәа, ажәақәа арбара (шаҟа жәала, 

ишьақәгылоуи аҳәоу? 
Аграфикала аҳәоу еиқәшәыршәа - 	    .

                            		     

						          .                              
      

Активра 4 

Арҵаҩы 39 ад. иану ахсаала ала, ахьыӡцынхәрақәа рыдирдыруеит. 
Адҵа: ирҵаз ахьыӡцынхәрақәа рхы иархәаны аҳәоуқәа рышьақәыргылара.

 
Аихшьала 

•	 анбанқәа О – С аҵара;
•	 атема ҿыц ахцәажәара; 
•	 асахьақәа ирыхцәажәоит, рцәаныррақәа ирыхцәажәоит.
•	 гәыԥла аусеицура аԥышәа аиура.
•	 аграфикала аҳәоу ашьақәыргылара
•	 азҿлымҳара арҿиара

Аурок  26-27

Аҵакы

•	 Анбанқәа Гг – Гь, аҵара, аҩыра;
•	 Ираҳаз ажәабжь анализ аҟаҵара;
•	  Аҿабыцтә лексика аиӷтәра;
•	 40 ад. иану аҳәоуқәа ииашаны аҳәара, аԥхьара, аҩыра.

Активрақәа

Аҵаҩы асахьа дахцәажәоит.
Ҿаԥыцла ацәажәара аан, иазгәеиҭоит аҳәоу, ажәа, анбан.
Еиҭеиҳәоит анбанқәа (ашьҭабжь) ииашаны аҳәаразы, ииашаны аԥхьара. 
Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа. 

Активра 1

Арҵаҩы аҵаҩцәа 40 ад. иану асахьақәа дирбоит. Аҵаҩцәа  асахьа иану ахьыӡ 
рҳоит.

Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.
Арҵаҩы аҵаҩцәа ирыиҭоит адҵа, еиқәдыршәарц 2-4 ҳәоуқәа ирбаз асахьақәа 

рхы иархәаны.

 Активра 2
	
Арҵаҩы аҵаҩцәа ажәабжь  дырзаԥхьоит, 
Абгахәҷы (А. Џьонуа)
Шьыжьымҭан. Абгахәыҷы фҩышәо акәтыҭра иааҵалт. Акәтқәа абгахәыҷы афҩы 

ркит. Иааилагьежьит. Арбаӷь аакаркарит. Алақәа ираҳан иҩаҵибарԥҟьеит. Абгахәҷы 
шәан иҩаҭрыст. Алақәа абгахәыҷы иахьӡан иҩышьҭаргәеит. 

1. Абгахәҷы зышьҭаз? 2. Акәытқәа абгахәҷы шааиыз злардырзеи? 
3. Иҟанаҵазеи арбаӷь? Алақәа иҟарҵазеи?

Активра 3

Анбақәа Гг – Гь злоу ажәақәа рҳәоит.
Алексика аус адулара.
Ажәа ҿыцқәа рҳәара
Ирҵахьоу анбанқәа (а,н,и,б,у,м,е,л,ы,х)  рхы иархәаны ажәақәа реиқәыршәара.

Активра 4
                          
40 ад. иану аҽаршьцылара анагӡара

Аихшьала 

•	 анбанқәа Г–Гь аҵара;
•	 атема ҿыц ахцәажәара; 
•	 ацәжәаратә алшақәа рыҿиара (азыӡырҩра, ацәажәара);   
•	 ажәа ҿыцқәа акәалаҧ-жәар “аҭаҧсара”. 
•	 асахьақәа рыхцәажәара, ацәаныррақәа рыхцәажәара.
•	 гәыԥла аусеицура аԥышәа аиура.
•	 аграфикатә усура аҽаршьццылар
•	 азҿлымҳара арҿиара

Аурок  28-29 
                 

Аҵакы

•	 Анбанқәа Дд – Тт, аҵара, аҩыра;
•	 Ираҳаз ажәабжь анализ аҟаҵара;
•	 Аҿабыцтә лексика аиӷьтәра;
•	 36-37 ад. иану аҳәоуқәа ииашаны аԥхьара, аҩыра;
•	 Гәыԥла аусеицура.

Активрақәа

•	 Аҵаҩы асахьа дахцәажәоит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Аҵаҩцәа гәыԥла ишаны адҵа роуеит, иарбан гәыԥу еиҳа ирацәаны ажәақәа 

изҳәо;
•	 Еиҭеиҳәоит анбанқәа (ашьҭабжь) ииашаны аҳәаразы. Ииашаны аԥхьара; 
•	 Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа; 
•	 Арҵаҩы 42-43 ад. иану ахсаала ала, ахьыәӡцынхәрақәа рыдирдыруеит. 

Активра 1

Арҵаҩы аҵаҩцәа 42-43 ад. иану асахьақәа дирбоит. 
Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит. 
Аҵаҩцәа  асахьа иану ахьыӡ рҳоит.
Арҵаҩы аҵаҩцәа ирыиҭоит адҵа, еиқәдыршәарц 2-4 ҳәоу ирбаз асахьақәа 

ирызкны

 Аграфикала аҳәоуқәа реиқәыршәара:      
								      

	     

	      

Активра 2
	
Арҵаҩы аҵаҩцәа ажәеинраала дырзаԥхьоит, 
Аеш (Џь Тапаҭуа)
Абар, аеш, ахәы бымбылӡа
Амахә иқәтәоуп иԥшӡаӡа.
Арыц афоит илахҿыхӡа,
Ҳнапы иашьццылоуп зынӡа.
Ҩныс иамоуп аҵла гәаҩа, 
Ишԥа ссиру иара ацәаҩа. 

1. ибаҟаз аеш? 2. аеш иафозеи? 3. аеш аҩны абаҟанаҵо?

Активра 3

Анбақәа Д – Т злоу ажәақәа рҳәоит.
Алексика аус адулара.
Ирҵахьоу анбанқәа (а,н,и,б,у,м,е,л,ы,х,д,т,)  рхы иархәаны ажәақәа реиқәыршәара 

.
 Активра 4

Арҵаҩы аҵаҩцәа ахьыӡцынхәра аԥышәақәа реиҳәоит, аҵаҩцәа еиҭарҳәоит.             
42-43 ад. иану аҽаршьцылара анагӡара

Аихшьала 
анбанқәа Д – Т аҵара;
атема ҿыц ахцәажәара; 
ацәажәаратә алшақәа рыҿиара (азыӡырҩра, ацәажәара, аҩра);   
асахьақәа ирыхцәажәоит, рцәаныррақәа ирыхцәажәоит;
аграфикатә усура аҽаршьццылар;
азҿлымҳара арҿиара, ахьыӡцынхәрақәа ргәаларшәара.	

Аурок  30-31

Аҵакы

•	 Анбанқәа Зз-Ӡӡ, аҵара, аҩыра, аԥхьара;
•	 Аҿабыцтә лексика аиӷтәра;
•	 45-46 ад. иану аҳәоуқәа ииашаны аҳәара,аԥхьара, аҩыра;
•	 Асахьа шәхы иархәаны ажәабжь ашьақәыргылара;
•	 Аиҿацәажәарақәа.

Активрақәа

Аҵаҩы асахьа дахцәажәоит.
Ҿаԥыцла ацәажәара аан, иазгәеиҭоит аҳәоу, ажәа, анбан.
Еиҭеиҳәоит анбанқәа (ашьҭабжь) ииашаны аҳәаразы, ииашаны аԥхьаразы. 
Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа. 

Активра 1

Арҵаҩы аҵаҩцәа 45-46 ад. иану асахьақәа дирбоит. Аҵаҩцәа  асахьа иану 
ахьыӡ рҳоит.

Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.

Активра 2

Арҵаҩы аҵаҩцәа ирыиҭоит адҵа, еиқәдыршәарц 2-4 ҳәоуқәа ирбаз асахьақәа 
рхы иархәаны.

Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 
аҳәоуқәа. 

Активра 3

Анбақәа З – Ӡ злоу ажәақәа рҳәоит.
Алексика аус адулара.
Ажәа ҿыцқәа рҳәара
Ирҵахьоу анбанқәа (а,н,и,б,у,м,е,л,ы,х,с,о, д.т. з.ӡ.)  рхы иархәаны ажәақәа 

реиқәыршәара.

Активра 4

44 ад. иану аҽаршьцылара анагӡара
46 ад. иану аиҿацәажәара анагӡара (ахәмарра).
Арҵаҩы аҵаҩцәа ирыдирдыруеит ахьыӡцынхәрақәа уара, бара.

Активра 5

46 ад. иану аҽаршьцылара анагӡара. 

Аихшьала 

• анбанқәа З – Ӡ аҵара;
• атема ҿыц ахцәажәара;
• ацәжәаратә алшарақәа рыҿиара (азыӡырҩра, ацәажәара);
• асахьақәа рыхцәажәара, ацәаныррақәа рыхцәажәара.
• аиҿацәажәара аԥышәа аиура.
• азҿлымҳара арҿиара.

Аурок  32-33

Аҵакы

• Анбанқәа Ԥԥ -Ҭҭ, аҵара, аҩыра;
• Ираҳаз ажәабжь анализ аҟаҵара;
• Аҿабыцтә лексика аиӷьтәра;
• 47-48 ад. иану аҳәоуқәа ииашаны аԥхьара, аҩыра;
• Аинтонациа азҿлымҳара азура

Активрақәа

•	 Аҵаҩы асахьа дахцәажәоит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Аҵаҩцәа гәыԥла ишаны адҵа роуеит, иарбан гәыԥу еиҳа ирацәаны ажәақәа 

изҳәо;
•	 Еиҭеиҳәоит анбанқәа (ашьҭабжь) ииашаны аҳәаразы, ииашаны аԥхьара; 
•	 Арҵаҩы дырзаԥхьоит аҳәоуқәа, аҵаҩцәа аграфикала аклассӷәы ианырҵоит 

аҳәоуқәа; 
•	 Арҵаҩы 47-48 ад. иану ахсаала ала, ахьыӡцынхәрақәа рыдирдыруеит. 

Активра 1

Арҵаҩы аҵаҩцәа 47-48 ад. иану асахьақәа дирбоит. 
Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит. 
Аҵаҩцәа  асахьа иану ахьыӡ рҳоит.
Арҵаҩы аҵаҩцәа ирыиҭоит адҵа, 3-4 ажәа аклассӷәы ианырҵарц. 

Активра 2
	
48 ад. иану асахьақәа рхархәарала аиҿцәажәара.

Активра 3

Анбақәа Ԥ-Ҭ злоу ажәақәа рҳәоит.
Алексика аус адулара.
Ирҵахьоу анбанқәа (а,н,и,б,у,м,е,л,о,с,ы,х,д,т,ԥ,ҭ) рхы иархәаны ажәақәа 

реиқәыршәара.

Активра 4

Арҵаҩы аҵаҩцәа ахьыӡцынхәра аԥышәақәа реиҳәоит, аҵаҩцәа еиҭарҳәоит.             
48 ад. иану асахьа ахцәажәара

Аихшьала 

•	 анбанқәа Ԥ – Ҭ аҳәара, аԥхьара, аҩра. 
•	 атема ҿыц ахцәажәара; 
•	 ацәажәаратә алшарақәа рыҿиара (азыӡырҩра, ацәажәара, аҩра);   
•	 асахьақәа ирыхцәажәоит, рцәаныррақәа ирыхцәажәоит;
•	 азҿлымҳара арҿиара, ахьыӡцынхәрақәа ргәаларшәара.	

Аурок  34
                 

Аҵакы

•	 Анбанқәа Вв – Фф, аҳәара, аҩыра;
•	 Ираҳаз ажәабжь анализ аҟаҵара;
•	 49 ад. иану асахьа ахцәажәара;
•	 49 ад. иану ажәақәа ииашаны аԥхьара, акласстә ӷәы анҵара.

Активрақәа

•	 Аҵаҩы асахьа дахцәажәоит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Еиҭеиҳәоит анбанқәа (ашьҭабжь) ииашаны аҳәаразы. ииашаны аԥхьара; 
•	 Ажәабжь аиҭаҳәара;
•	 Арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа; 
•	 49 ад. иану асахьа атемала "аҭаацәара" ирыхцәажәоит.

Активра 1

•	 Арҵаҩы аҵаҩцәа 49 ад. иану асахьақәа дирбоит; 
•	 Аҵаҩцәа ирбо асахьа иахцәажәоит;
•	 Аҵаҩцәа  асахьа иану ахьыӡ рҳоит.

Аграфикала аҳәоуқәа реиқәыршәара - 	   

							          

							           
                              

Активра 2
	
Арҵаҩы аҵаҩцәа ажәабжь  дырзаԥхьоит, 
Афлыка  (Қь. Агәмаа)
Ааԥынра ааит. Иӡҭит аӡы. Ахәыҷқәа аҵәаҟьақәа рыԥшааит. Афлыка ҟарҵеит. 

Афлыка аӡы ихырҵеит. Афлыка ӡсон. Ахәыҷқәа уи иашьҭан. Ишнеиуаз ирымбаӡакәа 
аӡы инӡаагылт. 

Азҵаарақәа:
Ахәыҷқәа ирԥшаазеи? 2. Иззырҭахыз аҵәаҟьақәа?
3.Ирыхьзеи ахәыҷқәа?
 

Активра 3

Анбақәа В – Ф злоу ажәақәа рҳәара.
Алексика аус адулара.

Аихшьала 

•	 анбанқәа В – Ф аҳәара, аҵара, аҩра;
•	 атема ҿыц ахцәажәара; 
•	 ацәажәаратә алшақәа рыҿиара (азыӡырҩра, ацәажәара, аҩра);   
•	 асахьақәа ирыхцәажәоит, рцәаныррақәа ирыхцәажәоит;
•	 аграфикатә усура аҽаршьццылара;
•	 азҿлымҳара арҿиара, аԥхьаӡацқәа 3-6 рҵара.	

Аурок  35-36

Аҵакы

•	 Анбанқәа Кк – Кь, аҳәара, аԥхьара, аҩыра;
•	 Ираҳаз ажәабжь анализ аҟаҵара;
•	 Аҿабыцтә лексика аиӷтәра;
•	 51-52ад. иану асахьала аҳәоуқәа ииашаны аҳәара, аԥхьара, аҩыра;
•	 Ахәмарра 5 минуҭк.

Активрақәа

•	 аҵаҩы асахьа дахцәажәоит;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 аусеицура аҵара;
•	 арҵаҩы ажәабжь дырзаԥхьоит, аҵаҩцәа еиҭарҳәоит. 

Активра 1

Арҵаҩы аҵаҩцәа 51-52 ад. иану асахьақәа дирбоит. 
Аҵаҩцәа ирбо асахьа иахцәажәоит.
Ажәа ҿыцқәа ирыԥхәоит, ирыҩуеит, игәныркылоит.

Активра 2
	
Арҵаҩы аҵаҩцәа алакә  дырзаԥхьоит, 
(аурыс лакә аҟнытә)
Иҟан лагажәыки ҭакәажәыки. Урҭ ирыман кәты-ҷыӷрак. Акәты ҷыӷра башамызт, 

ихьтәыз акәтаӷь аҵеит. Алыгажә акәтаҭь ԥиҽырц дасит, дасит, аха иамуит. 
Аҭакәажәгьы дасит, дасит аха иԥымҽит. Нас аҳәынаԥ хәҷык аҵыхә анҵәан, инкаҳан 
иԥҽит. Алыгажәи аҭакәажәи акыр рылахь еиқәнаҵеит. 

Алакә ахы аҭаны, еиҭаҳәа.

Активра 3

Анбақәа К – Кь  злоу ажәақәа рҳәоит.

Алексика аус адулара.
Ирҵахьоу анбанқәа (а,н,и,б,у,м,е,л,ы,х,д,т,о,с, з,ӡ, к, к.)  рхы иархәаны ажәақәа 

реиқәыршәара .

Активра 4

Ахәмарра «Асаркьа»: ҩыџьа аҵаҩцәа акласс аҿаԥхьа еиҿагылоит, аӡәы ауаҩы 
ироль наигӡоит, егьи уи асаркьаҿы ианԥшра ароль наигӡоит, ауаҩы инапы шьҭихыр, 
ианԥшрагьы инапы ицшьҭихыр ауп, убас аӡәы иҟаицо егьи ицҟаиҵоит.

Активра 5

•	 52 ад. иану ахьыӡцынхәрақәа аус рыдулара. 
•	 Аихшьала 
•	 анбанқәа К – Кә аҳәара, аҵара, аҩра;
•	 атема ҿыц ахцәажәара; 
•	 ацәажәаратә алшарақәа рыҿиара (азыӡырҩра, ацәажәара, аҩра);   
•	 асахьақәа ирыхцәажәоит.
•	  аиҭаҳәара арҿиара. 
•	 ахьыӡцынхәрақәа ахархәара аҵара. 

Аурок  37
                 

Аҵакы

•	 Анбанқәа Гәгә – Кк, аҳәара, аҩыра;
•	 Асахьақәа рахцәажәара;
•	 53 ад. иану абна асахьа иазку ажәабжь аиқәыршәара ;
•	  ажәа ҿыцқәа аус рыдулара, аԥхьара, аҩра.

Активрақәа

Аҵаҩы асахьа дахцәажәоит.
Ҿаԥыцла ацәажәара аан, иазгәеиҭоит аҳәоу, ажәа, анбан.
Ажәабжь ахҭҳәаара 
Арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа. 

Активра 1

Аҵаҩцәа анбан ҿыцқәа рҵоит (Гә-Кә).
Аҿыц алексика аус адулара
Ажә ҿыцқәа ахархәарала аҳәоуқәа реиқәыршәра

Активра 2
	
Арҵаҩы аҵаҩцәа ажәабжь  дырзаԥхьоит, 

Раԥхьатәи асы (Қ. Чачхалиа)
Жәаха ҽнак асы ауит. Аҳауа иалан асфҩы. Итатаӡа, ибахҵәаӡа, асы 

уахьыналагалаз, ашьгрын еимаа еиԥш иҷыжь-ҷыжьуа абжьы гон. Адгьыл, ахыбрақәа, 
ашәаԥыџьаԥ, абаҳчақәа рҿы – зехьынџьара итатаран. Аҩнқәагьы иацы еиԥшымзт, 
илахҿыхӡа иааҟалеит. Ацәымзақәа кахха, иаҳа илашон. Аҳауа еиыхха иҟан. 

1. Изакәытә аамҭоуи иарбоу? 2ю Ашәаԥыџьаԥ зеиԥшрахеи? 3. Асы бзиа избода, 
избан?

Ажәабжь аиҭаҳәара. Ацәанырра ахцәажәара.

Активра 3

Изхысхьоу анбанқәеи рхы иацырхрааны аҳәоуқәа реиқәыршәара, аграфикала 
акласс ӷәы аҟны анҵара. 

Аҵабырг ахәу амам	   

	    

	     

Аихшьала 

анбанқәа Гә – Кә аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
аиҭаҳәара аԥышәа аиура;
ацәажәаратә алшарақәа рыҿиара (азыӡырҩра, ацәажәара, аҩра);   
аграфикатә усура аԥышәа аиуара;	

Аурок  38

Аҵакы

•	 анбанқәа Ҳҳ – Хьхь, аҳәара, аԥхьара,аҩыра;
•	 алогикатә ахшыҩҵакытә аоперациақәа (аҿырԥшра-аиҿаргылара, 

абострактра) аиура;
•	 ираҳаз ажәабжь ирнаҭаз ацәанырра аарԥшра;
•	 аҿабыцтә лексика аиӷтәра;
•	 55-56 ад. иану асахьала аҳәоуқәа ииашаны аҳәара, аԥхьара, аҩыра;
•	 ахәмарра 5 минуҭк.

Активрақәа

•	 анбанқәа Ҳ – Хь аҳәара, аԥхьара, аҩыра;
•	 алексика аус адулара;

•	 ииашаны ацәажәара;
•	 аусеицуреи, индивидулаллеи.

Активра 1

Арҵаҩы аҵаҩцәа 56 ад. иану асахьақәа дирбоит. 
Аҵаҩцәа ирбо асахьа иахцәажәоит.
Ажәа ҿыцқәа ахархәарала аҳәоуқәа реиқәыршәара, ирыԥхәоит, ирыҩуеит, 

игәныркылоит.

Активра 2
	
Ахәмарра аҟазшьала, атема «Аибадырра» (56 ад.) ахархәарала аиҿацәажәарақәа 

реқәыршәара.   

Активра 3

Арҵаҩы ажәеинраала даԥхьоит,
Хьымса лажәа (Б. Гәыргәылиа)
Фышқәса схыҵуеит, 
Аԥхьара сҵоит.
Шәкы рҟынӡа сеиламскәа
Иац сыԥхьаӡеитҩ
Исҭахуп сҩызцәа
Реиԥш саргьы,
Ашәҟәқәа сышрыԥхьо,
Рбаларц зегьы.

Ҿырҳәала аҵара, ацәаныррақәа раарԥшра. 

Аихшьала
 

анбанқәа Ҳ – Хь аҳәара, аҵара, аҩра;
атема ҿыц ахцәажәара; 
ацәажәаратә алшарақәа рыҿиара (азыӡырҩра, ацәажәара, аҩра);   
асахьақәа ирыхцәажәоит;
ҿырҳәала; 
        
                

Аурок  39

Аҵакы

•	 анбанқәа Дәдә-ТәТә, адырра, аҳәара, аҩыра.
•	 алексика аус адулара
•	 аҿаԥыц ҳәамҭа аиӷьтәра, 
•	 аҵаҩы асахьа «Аԥсынтәыла» дахцәажәоит.

•	 аиҭаҳәара аԥышәа аиӷьтәра
•	 ахәыцра арҿиара
•	 ииашаны аԥхьареи, аҩреи аҽаршьццылара аиӷьтәра

Активрақәа

•	 аҵаҩы асахьа дахцәажәоит;
•	 ҿаԥыцла ацәажәара аан, иазгәеиҭоит анализтә аҳәоу, ажәа, анбан;
•	 рҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа;
•	 аҵаҩы асахьа «Аԥсынтәыла» дахцәажәоит;
 

Активра 1

аҵаҩцәа анбан ҿыцқәа рҵоит (Дә-Тә), аҳәашьа, аҩышьа;
аҿыц алексика аус адулара;
ажә ҿыцқәа ахархәарала аҳәоуқәа реиқәыршәра

Активра 2

аҵаҩцәа аԥхьоит 58 ад. иану атекст. 
атекст анализ аҟаҵара, 

Активра 3

Арҵаҩы аҵаҩцәа ажәабжь дырзаԥхьоит,
Ауаҩытәыҩиса (А. Ҷоҷуа)
Адунеи ԥсы зханы иҟоу зегьы раԥхьа дгылоуп ауаҩытәыҩиса. Хшыҩла зегьы 

дреиҳауп. Дцәажәоит, дхәыцуеит, аус иуеит, ԥсҭазааралагьы зегьы дреиӷьуп.
Ауаҩытәыҩса иааӡоит аԥстәқәеи, аԥсаатәқәеи, ашәаԥыџьаԥи. Урҭ ихы 

иаиырхәоит. Аҵиақәа- ашәаԥыџьаԥ амаҭәахәы рылихоит. Аԥстәқәа дрыланхоит, 
ифатә рылихоит. Ауаҩытәыҩса адгьыл џьабаа адбаланы ихы иаиырхәоит. 

Ауаҩытәҩса ииаӡои? Ишԥеилышәкааи атекст? Ишәҳәа шәгәаанагара.

Аихшьала
 

анбанқәа Дә – Тә аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
аиҭаҳәара аԥышәа аиура;
ацәажәаратә алшарақәа рыҿиара (азыӡырҩра, ацәажәара, аҩра);   

Аурок  40
                 

Аҵакы

•	 Анбанқәа Ӷӷ – Ӷьӷь, адырра, аҳәара, аҩыра;
•	 Асахьақәа рахцәажәара;
•	 60 ад. атекст аԥхьара, анализ азура;
•	 ажәа ҿыцқәа аус рыдулара, аԥхьара, аҩра.

Активрақәа

•	 Аҵаҩы асахьа дахцәажәоит.
•	 Ҿаԥыцла ацәажәара аан, иазгәеиҭоит аҳәоу, ажәа, анбан.
•	 Атекст аԥхьара, аус адулара 
•	 Арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа. 

Активра 1

Аҵаҩцәа анбан ҿыцқәа рҵоит (Ӷ-Ӷь), ирыҩуеит, ажәа ҿыцқәа анырҵоит
Аҿыц алексика аус адулара

Активра 2
	
Аҵаҩы 60 ад. иану атекст иаԥхьоит, анализ азыруеит; 
Атекст аҟнытә 2-3 ҳәоу алырхоит, акласс ӷәы, ианырҵоит, аграфикала ианырҵоит. 

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Ӷ – Ӷь аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
аиҭаҳәара аԥышәа аиура;
ацәажәаратә алшарақәа рыҿиара (азыӡырҩра, ацәажәара, аҩра);   
аграфикатә усура аԥышәа аиуара;	

Аурок 41
                 

Аҵакы

•	 анбанқәа Хә-Ӷә, адырра, аҳәара, аҩыра;
•	 алексика аус адулара;
•	 асахьақәа рахцәажәара;
•	 ажәа ҿыцқәа аус рыдулара, аԥхьара, аҩра;

Активрақәа

аҵаҩы асахьа дахцәажәоит;
ҿаԥыцла ацәажәара аан, иазгәеиҭоит аҳәоу, ажәа, анбан;
ажәеинраала аҵара;
арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа . 

Активра 1

Аҵаҩцәа анбан ҿыцқәа рҵоит (Хә-Ӷә).
Аҿыц алексика аус адулара
Ажә ҿыцқәа ахархәарала аҳәоуқәа реиқәыршәра

Активра 2

Арҵаҩы аҵаҩцәа ажәеинраала дырзаԥхьоит,
Ажәеинраала:
Аиҭахәара (В. Касланӡе)
Саб иашьа диԥоуп Мирон,
Уи дынхоит дахьиз Афон.
Саншьа дыҷкәыноуп Мадол,
Уи дааиызар дыҟоуп Кәтол.
Уажәы рҩыџьагь ҳарҭ иаҳҭоуп,
Аҟәа иҟоуп, исасцәоуп.
Ус иҳәеит Баҭал-сашьа,
– ҳаҟоуп усгьы ҳаԥсы шьа,
Ампыл ҳасып ҳаисаны,
Ҩыџьа-ҩыџьа ҳаҽшаны.
Шәара «Ԥсырӡхазы» шәыхәмар,
«Бзана» азыҳәа, ҳарҭ абар. –
Ампыл шьҭыԥоит,
Ампыл шьҭасуеит, 
Ампыл ҳаур амбахь ҳасуеит.
«Бзанаа» рымба иҭашәоит,
Мадол даара игәы ԥнажәоит.
Ӷәӷәала джәылоит, 
Ӷәӷәала даст, 
Ампыл ҳамбагьы иҭаст. 
Мирон ихьыз изхаҵом,
Избо дгәааӡеит, деиқәтәом.
– Иҟоу жәдыруоу, – сҳәеит сара –
Ҳалгап ахәмарра абра,
Уажәы азыҳәа ҳаиҭахап,
«Бзанеи» «Ԥсырӡхеи» дара еиқәшәап.
1. ажәеинраала ахцәажәара. 2. еилыркааз еибырҳәоит. 3. рцәаныррақәа 

иалацәажәоит. 

Активра 3

 Изхысхьоу анбанқәеи рхы иацырхрааны аҳәоуқәа реиқәыршәара, аграфикала 
акласс ӷәы аҟны анҵара. 

Аихшьала 

•	 анбанқәа Хә – Ӷә аҳәара, аҵара, аҩра;
•	 атема ҿыц ахцәажәара; 
•	 алексика аус адулара аԥышәа;
•	 аиҭаҳәара аԥышәа аиура;
•	 ацәажәаратә алшарақәа рыҿиара (азыӡырҩра, ацәажәара, аҩра);   
•	 ацәанырра аарԥшра;

Аурок  42
                 

Аҵакы

•	 Анбан Ҩ, адырра, аҳәара, аҩыра.
•	 Алексика ҿыц аус адулара
•	 Асахьақәа рахцәажәара
•	 62 ад. атекст аԥхьара, анализ азура
•	 ажәа ҿыцқәа аус рыдулара, аԥхьара, аҩра.

Активрақәа

•	 Аҵаҩы асахьа дахцәажәоит.
•	 Ҿаԥыцла ацәажәара аан, иазгәеиҭоит аҳәоу, ажәа, анбан.
•	 Атекст аԥхьара, аус адулара 
•	 Арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа. 

Активра 1

Аҵаҩцәа анбан ҿыц рҵоит (Ҩ),  ирыҩуеит, ажәа ҿыцқәа анырҵоит
Аҿыц алексика аус адулара

Активра 2
	
Аҵаҩцәа 62 ад. иану атекст иаԥхьоит, анализ азыруеит; 
Атекст аҟнытә 2-3 ҳәоу алырхоит, акласс ӷәы, ианырҵоит, аграфикала ианырҵоит. 

Активра 3

 Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоу, ажәа, абжьы. 

Аихшьала 
анбан Ҩ аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
аиҭаҳәара аԥышәа аиура;
ацәажәаратә алшарақәа рыҿиара (азыӡырҩра, ацәажәара, аҩра);   

Аурок  43
                 

Аҵакы

•	 Анбанқәа Ц – Ш, адырра, аҳәара, аҩыра;
•	 Аҿаԥыцтә ҳәамҭа аус адулара;
•	 имариоу алогикатә аоперациақәа анализ/асинтез;
•	 аиҿарԥшра/ аиҿаргылара;
•	 ажәа адекодирра;
•	 ииашаны аԥхьара аԥышәа аиура;
•	 ахатәы гәаанагара ашьақәырӷәҭәара.

Активрақәа

•	 Атекст аԥхьара, аус адулара;
•	 Аҵаҩы асахьа дахцәажәоит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа. 

Активра 1

Аҵаҩцәа анбанқәа ҿыц (Ц – Ш) рҵоит, ирыҩоит, ирҳәоит,           
Аҿыц алексика аус адулара

Активра 2
	
Аҵаҩы 64 ад. иану атекст иаԥхьоит, анализ азыруеит; 
Атекст аҟнытә 2-3 ҳәоу алырхоит, акласс ӷәы аграфикала ианырҵоит. 

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 

•	 анбанқәа Ц – Ш аҳәара, аҵара, аҩра;
•	 атема ҿыц ахцәажәара; 
•	 алексика аус адулара аԥышәа;

•	 аиҭаҳәара аԥышәа аиура;
•	 ацәажәаратә алшарақәа рыҿиара (азыӡырҩра, ацәажәара, аҩра)   

Аурок  44
                 

Аҵакы

•	 Анбанқәа Шь – Шә, адырра, аҳәара, аҩыра;
•	 Аҿаԥыцтә ҳәамҭа аус адулара;
•	 имариоу алогикатә аоперациақәа – анализ/асинтез;
•	 аиҿарԥшра/ аиҿаргылара;
•	 Асахьақәа рахцәажәара;
•	 ажәа ҿыцқәа аус рыдулара, аԥхьара, аҩра.

Активрақәа

•	 Аҵаҩы асахьа дахцәажәоит.
•	 Ҿаԥыцла ацәажәара аан, иазгәеиҭоит аҳәоу, ажәа, анбан.
•	 Атекст аԥхьара, аус адулара 
•	 ажәабжьқәа реиқәыршәара, агәыԥла аусеицура
•	 алексика ҿыц аус адулара

Активра 1

Аҵаҩцәа анбан ҿыцқәа рҵоит (Шь-Шә), ирыҩуеит, ажәа ҿыцқәа анырҵоит
Аҿыц алексика аус адулара

Активра 2

арҵаҩы акласс гәыԥла еиҟәыишоит, 69 ад. иану асахьа дирбоит, аҵаҩцәа гәыԥ-
гәыԥла асахьала ажәабжьқәа еиқәдыршәоит.

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Шь – Шә аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
гәыԥла аусеицура аԥышәа;
ацәажәара арҿиара аус адулара.

Аурок  45
                 

Аҵакы

•	 Анбанқәа Қ – Қә, адырра, аҳәара, аҩыра;
•	 алксика аус адулара;
•	 Асахьақәа рахцәажәара;
•	 69 ад. атекст аԥхьара, анализ азура;
•	 ажәа ҿыцқәа аус рыдулара, аԥхьара, аҩра.

Активрақәа

•	 Аҵаҩы асахьа дахцәажәоит;
•	 Ҿаԥыцла ацәажәара аан, иазгәеиҭоит аҳәоу, ажәа, анбан;
•	 Атекст аԥхьара, аус адулара;
•	 Арҵаҩы дырзаԥхьоит аҳәоуқәа, аҵаҩцәа ирыҩоит ажәа ҿыцқәа. 

Активра 1

Аҵаҩцәа анбан ҿыцқәа рҵоит (Қ-Қә),ирыҩуеит, ажәа ҿыцқәа анырҵоит
Аҿыц алексика аус адулара
арҵаҩы акласс гәыԥла еиҟәыишоит, 69 ад. иану асахьа дирбоит, аҵаҩцәа гәыԥ-

гәыԥла асахьала ажәабжьқәа еиқәдыршәоит

Активра 2
	
Аҵаҩы 69 ад. иану атекст иаԥхьоит, анализ азыруеит; 
Атекст аҟнытә 2-3 ҳәоу алырхуеит, акласс ӷәы, ианырҵоит, аграфикала 

ианырҵоит. 

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Қ- Қә аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
аиҭаҳәара аԥышәа аиура;
гәыԥла аусеицура аԥышәа;
ацәажәара арҿиара аус адулара

Аурок  46

Аҵакы

• Анбанқәа Ҟ – Ҟь, аҵара, аҩыра;
• Ираҳаз ажәабжь анализ аҟаҵара;
• Аҿабыцтә лексика аиӷтәра;
• 72-73 ад. иану аҳәоуқәа ииашаны аҳәара,аԥхьара, аҩыра.

Активрақәа

• Аҵаҩы асахьа дахцәажәоит;
• Ҿаԥыцла ацәажәара аан, иазгәеиҭоит аҳәоу, ажәа, анбан;
• Еиҭеиҳәоит анбанқәа (ашьҭабжь) ииашаны аҳәаразы, ииашаны аԥхьара;
• азҵаара аҭак ииашаны аҟаҵара;
• ииашоу, еидҳәалоу азҵаарақәа рықәыргылара аԥышәа аиура.

Активра 1

Арҵаҩы аҵаҩцәа 73 ад. иану асахьақәа дирбоит. Аҵаҩцәа  асахьа иану ахьыӡ 
рҳоит.

Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.
Арҵаҩы аҵаҩцәа ирыиҭоит адҵа, еиқәдыршәарц 2 -4 ҳәуқәа ирбаз асахьақәа 

рхы иархәаны.

Активра 2

арҵаҩы ицхыраарала, аҵаҩцәа 72 ад. иану асахьақәа рхы иархәаны азҵаара 
ақәыргылареи, ииашаны аҭак аҟаҵареи рҵоит.

Активра 3

73 ад. иану атекст аԥхьара, атекст анализ азура.

Активра 4 

73 ад. иану адиалог ахархәарала, ахәмарра аҟазшьа змоу аиҿацәажәара 
амҩаԥгара.

Аихшьаа

• анбанқәа Ҟ – Ҟь аҳәара, аҵара, аҩра;
• атема ҿыц ахцәажәара;
• алексика аус адулара аԥышәа;
• аиҭаҳәара аԥышәа аиура;
• гәыԥла аусеицура аԥышәа;
• ацәажәара арҿиара аус адулара.

Аурок  47

Аҵакы

•	 анбанқәа Қь – Ҟә, адырра, аҳәара, аҩыра;
•	 аҿаԥыцтә ҳәамҭа аус адулара;
•	 имариоу алогикатә аоперациақәа – анализ/асинтез;
•	 аиҿарԥшра/ аиҿаргылара;
•	 асахьақәа рахцәажәара;
•	 ажәа ҿыцқәа аус рыдулара, аԥхьара, аҩра.

Активрақәа

•	 аҵаҩы асахьа дахцәажәоит;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 атекст аԥхьара, аус адулара;
•	 ажәабжьқәа реиқәыршәара, агәыԥла, индивидуалла аусеицура;
•	 алексика ҿыц аус адулара.

Активра 1

Аҵаҩцәа анбан ҿыцқәа рҵоит (Қь – Ҟә), ирыҩуеит, ажәа ҿыцқәа анырҵоит
Аҿыц алексика аус адулара.

 Активра 2

Арҵаҩы аҵаҩцәа ажәабжь дырзаԥхьоит,
Фатма (Џь. Аҳәба)

Фатма хәыҷы сынтәа ауп ашкол данҭлаз. Ҽнак Фатма лҩызцәа лыцны ашкол 
ахьтәы аҩныҟа дцон. Ишнеиуаз, амашьына лас нарыхьӡеит. Амашьына аангылт, 
Фатма лҩызцәеи лареи ианаарывала:

– Фатма, бааины амашьына бҭатәа, аҩныҟа бызгоит, – иҳәеит аӡәы, амашьына 
ашә аартны дҭыҵуа. Уи Фатма лашьа Сҭеԥана иакәын. 

– Ибзиоуп, уажәыҵәҟьа, – лҳәан Фатма, дгәырӷьаҵәа дыҩны амашьына 
днадххылт, аха дақәымтәакәа ҿаалҭит:

– сҩызцәагьы ақәыртәа, урҭгьы рымҩа уахь ауп. 
– мап, Фатма, бҩызцәа рҭыԥ амаӡам, ибымбои ауаа ҭатәоуп, - Сҭеԥана инапы 

нарықәикит, амашьына ашьҭахь иҭатәақәаз.
– сҩызцәа узымгозар, саргьы сцаӡом, урҭи сареи класск аҿы 

ҳаицыҟоуп, ессымша ашкол ахь ҳаицныҟәоит, – абригьы лҳәеит 
Фатма, даахынҳәын лҩызцәа дрылагылaны аҩныҟа лҿыналхеит.  
  

1. Фатма лҩызцәеи лареи абацоз? 2. Амҩан машьынала ирыхьӡада? 
3. Илеиҳәазеи Фатма лашьа? 4. Фатма аҭак шԥаҟалҵеи? Фатма иҟалҵаз ииашоума?

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Қь-Ҟә аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
азҵаарақәа рҭак аҟаҵара аԥышәа
атекст ахшыҩзышьҭрала азыӡыҩрреи, азхәыцреи
ацәажәара арҿиара аус адулара

Аурок  49                 

Аҵакы

•	 Анбанқәа Ҭә – Ҳә, адырра, аҳәара, аҩыра;
•	 Аҿаԥыцтә ҳәамҭа аус адулара;
•	 имариоу алогикатә аоперациақәа – анализ/асинтез;
•	 аиҿарԥшра/ аиҿаргылара;
•	 Асахьақәа рахцәажәара;
•	 ажәа ҿыцқәа аус рыдулара, аԥхьара, аҩра.

Активрақәа

•	 аҵаҩы асахьа дахцәажәоит;
•	 аҩнымаҭәа рыхьыӡқәа рҵара, рҳәара;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 алексика ҿыц аус адулара.

Активра 1

Аҵаҩцәа анбан ҿыцқәа рҵоит (Ҭә – Ҳә), ирыҩуеит, ажәа ҿыцқәа анырҵоит
Аҿыц алексика аус адулара.

Активра 2

78 ад. иану асахьа ахархәарала, аҵаҩцәа рхатәы уаҭахқәа ирыхцәажәоит.

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Ҭә – Ҳә аҳәара, аҵара, аҩра;
атема ҿыц ахцәажәара; 

алексика аус адулара аԥышәа;
ацәажәара арҿиара аус адулара;
аҳәоуқәа ериқәыршәареи, абызшәатә анализ рзуреи, асинтез аҟаҵареи.

Аурок  50

Аҵакы

•	 анбанқәа Ж – Жь, адырра, аҳәара, аҩыра;
•	 аҿаԥыцтә ҳәамҭа аус адулара;
•	 имариоу алогикатә аоперациақәа – анализ/асинтез;
•	 аиҿарԥшра/ аиҿаргылара;
•	 асахьақәа рахцәажәара;
•	 ажәа ҿыцқәа аус рыдулара, аԥхьара, аҩра.

Активрақәа

•	 аҵаҩы асахьа дахцәажәоит;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 атекст аԥхьара, аус адулара;
•	 ажәабжьқәа реиқәыршәара, агәыԥла аусеицура;
•	 алексика ҿыц аус адулара.

Активра 1

Аҵаҩцәа анбан ҿыцқәа рҵоит (Ж – Жь), ирыҩуеит, ажәа ҿыцқәа анырҵоит
Аҿыц алексика аус адулара

Активра 2

Арҵаҩы аҵаҩцәа ажәабжь дырзаԥхьоит.
Аӡмахи аӡиаси (С. Ҭаркьыл)

Аӡмах абжьы нанаргеит аӡиас ахь:
– ессымшагьы уццакы-ццакуа уиасны ацара уаҿуп, угәгьы ԥымҵәаӡеи? 

Уаангыланы, маҷк уԥсы ушьар иауазеи? 
Аӡиас: 
– саагылар, уара суеиԥшымхои! –аҳәеит.
– сара сышԥоубаз?! – игәааит аӡмах.
– иуыбыргузеи уаргьы, аха адаӷьқәа уҭаҟәаҿҟәаҿуеит, акамбашьқәеи, аҳәақәеи 

былгьо иуҭатәоуп… Сара ауаа сыржәуеит, еснагь сыцқьакәакәараӡа сыҟазар ауп, 
– аҳәан, иҩны аҿыланахеит. 

Уи ауаа азыԥшын.
Адҵа: атекст анализ аҟаҵара, ажәабжь аиҭаҳәара

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Ж – Жь аҳәара, аҵара, аҩра;
атема ҿыц ахцәажәара; 
алексика аус адулара аԥышәа;
аҳәоу анализ аҟаҵара;
ацәажәара арҿиара аус адулара.

Аурок 51  

Аҵакы

•	 анбан Жә, аҵара, аҩыра;
•	 ираҳаз ажәабжь анализ аҟаҵара;
•	  аҿабыцтә лексика аиӷтәра;
•	 82-83 ад. иану аҳәоуқәа ииашаны аҳәара,аԥхьара, аҩыра, аиҭаҳәара.

Активрақәа

•	 аҵаҩы асахьа дахцәажәоит;
•	 ҿԥыцла ацәажәара аан, иазгәеиҭоит аҳәоу, ажәа, анбан;
•	 еиҭарҳәоит анбанқәа (ашьҭабжь) ииашаны аҳәара, ииашаны аԥхьара; 
•	 азҵаара аҭак ииашаны аҟаҵара;
•	 ииашоу, еидҳәалоу азҵаарақәа рықәыргылара аԥышәа аиура;
•	 аԥхьаӡацқәа рыҩра, раԥхьара аҵара.

Активра 1

Арҵаҩы аҵаҩцәа 82 ад. иану асахьақәа дирбоит; Аҵаҩцәа  асахьа иану ахьыӡ 
рҳоит;

Аҵаҩцәа ирбо асахьа иахцәажәоит, асахьақәа ирықәнаго ахҭҳәаақәа рҳәоит.
Арҵаҩы аҵаҩцәа ирыиҭоит адҵа, аԥхьаӡацқәа рхы иархәаны 2 -4 ҳәуқәа 

еиқәдыршәарц.

Активра 2

Арҵаҩы аҵаҩцәа ажәеинраала дырзаԥхьоит, аҵaҩцәа ҿырҳәала ирҵоит, арҵаҩы 
рҳәашьа дашьклаԥшуеит

        Џьит
Акы, ҩба, хԥа, ԥшьба
Саԥхьа шәымгылан!
Хба, фба, бжьба, 



62

Сышьҭахь шәымгылан !
Ааба, жәба жәаба,
Зҽызҵәахуа иҿиҵәахит!
Акы, ҩба, хԥа, 
Сара сцоит ԥшаара!
Адәахьы џьит ахәмарра. 

Активра 3

83 ад. иану атекст аԥхьара, атекст анализ азура.

Активра 4  

83 ад. ажәа ҿыцқәа ахархәарала аҳәқәа реиқәыршәара,
абышәатә анализ разура.

Аихшьаа

•	 анбан Жә аҳәара, аҵара, аҩра;
•	 атема ҿыц ахцәажәара; 
•	 алексика аус адулара аԥышәа;
•	 абызшәа анализ аҟаҵара аԥышәа аиура;
•	 гәыԥла аусеицура аԥышәа;
•	 ацәажәара арҿиара аус адулара.

Аурок  52

Аҵакы

•	 анбанқәа Цә – Ӡә, адырра, аҳәара, аҩыра;
•	 аҿаԥыцтә ҳәамҭа аус адулара;
•	 имариоу алогикатә аоперациақәа – анализ/асинтез,
•	 аиҿарԥшра/ аиҿаргылара;
•	 асахьақәа рахцәажәара;
•	 ажәа ҿыцқәа аус рыдулара, аԥхьара, аҩра.

Активрақәа

•	 аҵаҩы асахьа дахцәажәоит;
•	 аҩнымаҭәа рыхьыӡқәа рҵара, рҳәара;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 алексика ҿыц аус адулара.

Активра 1

Аҵаҩцәа анбан ҿыцқәа рҵоит (Цә – Ӡә), ирыҩуеит, ажәа ҿыцқәа анырҵоит
Аҿыц алексика аус адулара

Активра 2

85 ад. иану асахьа ахархәарала, аҵаҩцәа рхатәы ҭаацәара ирыхцәажәоит

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 

•	 анбанқәа Цә – Ӡә аҳәара, аҵара, аҩра;
•	 атема ҿыц ахцәажәара; 
•	 алексика аус адулара аԥышәа;
•	 ацәажәара арҿиара аус адулара;
•	 аҳәоуқәа реиқәыршәареи, абызшәатә анализ рзуреи, асинтез аҟаҵареи.

Аурок  53                 

Аҵакы

•	 Анбанқәа Ҵ – Ҵә, адырра, аҳәара, аҩыра;
•	 Аҿаԥыцтә ҳәамҭа аус адулара;
•	 амультфильм ахәаԥшра, ирбаз ахцәажәара, ацәаныррақәа раарԥшра;
•	 имариоу алогикатә аоперациақәа – анализ/асинтез;
•	 аиҿарԥшра/ аиҿаргылара.

Активрақәа

•	 аҵаҩы анбанқәа Ҵ – Ҵә рдыруеит;
•	 ҿаԥыцла ацәажәара аан, иазгәеиҭоит аҳәоу, ажәа, анбан;
•	 алексика ҿыц аус адулара.

Активра 1

Аҵаҩцәа анбан ҿыцқәа рҵоит (Ҭә Ҳә), ирыҩуеит, ажәа ҿыцқәа анырҵоит.
Аҿыц алексика аус адулара.

Активра 2

ахәыҷқәа амультик иахәаԥшуеит, ирбаз иахцәажәоит, рцәаныррақәа еибырҳәоит;

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоуқәа, ажәа, абжьы. 

Аихшьала 
анбанқәа Ҵ – Ҵә аҳәара, аҵара, аҩра;
атема ҿыц ахцәажәара; 
амультфильм аиларгара
рцәаныррақәа аарԥшреи, ахцәажәареи аԥышәара аиура;
алексика аус адулара;
ацәажәара арҿиара аус адулара;
аҳәоуқәа реиқәыршәареи, абызшәатә анализ рзуреи, асинтез аҟаҵареи.

Аурок 54  

Аҵакы

•	 анбанқәа Џ – Џь, адырра, аҵара, аҩыра;
•	 91 д. иану атекст аилкаареи, ахатә гәаанагара аарԥшреи;
•	  аҿабыцтә лексика аиӷтәра;
•	  88 ад. иану аԥштәқәа рыхьыӡқәа аҳәара.

Активрақәа

•	 аҵаҩы асахьа дахцәажәоит;
•	 ҿaԥыцла ацәажәара аан, иазгәеиҭоит аҳәоу, ажәа, анбан;
•	 еиҭарҳәоит анбанқәа (ашьҭабжь) ииашаны аҳәара, ииашаны аԥхьара; 
•	 азҵаара аҭак ииашаны аҟаҵара;
•	 ииашоу, еидҳәалоу азҵаарақәа рықәыргылара аԥышәа аиура

Активра 1

88 ад. иану аԥштәқәа рыхьыӡқәа аҳәара, аҵаҩы бзиа иибо аԥштәы ахьыӡ 
аҳәара.

ԥштәыцԥхьаӡа аҳәоу аиқәыршәара

Активра 2

Арҵаҩы ажәеинраала даԥхьоит,
Аҭаалым (А.Џьонуа)
Мыџьа хәыҷы шьыжьӡа дгылан,
Аҳауа цқьахь дцоит.

Инапы длахо, ишьапы дҩахо
Аҭаалым ҟаиҵоит.	
 
Ишәҳәа ашьыжь иҟашәҵарц ишәыхәҭоузеи?
Аӡәыр иҟашәҵома аҭаалым? 
Акласс аҟны аҭаалым аҟаҵара.

Активра 3

90 ад. иану атекст аԥхьара, атекст анализ азура.

Активра 4  

89 ад. ажәа ҿыцқәа ахархәарала аҳәоуқәа реиқәыршәара, абызшәатә анализ 
разура.

Аихшьаа

•	 анбанқәа Џ – Џь аҳәара, аҵара, аҩра;
•	 атема ҿыц ахцәажәара; 
•	 алексика аус адулара аԥышәа;
•	 абызшәа анализ аҟаҵара аԥышәа аиура;
•	 гәыԥла аусеицура;
•	 ацәажәара арҿиара аус адулара.

Аурок  55

Аҵакы

•	 Анбанқәа Ҽ – Ҿ, адырра, аҳәара, аҩыра;
•	 Аҿаԥыцтә ҳәамҭа аус адулара;
•	 амультфильм ахәаԥшра, ирбаз ахцәажәара, ацәаныррақәа раарԥшра;
•	 имариоу алогикатә аоперациақәа – анализ/асинтез;
•	 аиҿарԥшра/ аиҿаргылара. 

Активрақәа

•	 аҵаҩы анбанқәа Ҽ – Ҿ адырра;
•	 ҿаԥыцла ацәажәара аан, аҳәоу, ажәа, анбан азгәаҭара;
•	 алексика ҿыц аус адулара.

Активра 1

Аҵаҩцәа анбан ҿыцқәа рҵоит (Ҽ – Ҿ), ирыҩуеит, ажәа ҿыцқәа анырҵоит
Аҿыц алексика аус адулара.
Аҳәоуқәа еиқәдыршәоит.

Активра 2

ахәыҷқәа амультик иахәаԥшуеит, ирбаз иахцәажәоит, рцәаныррақәа еибырҳәоит.

Активра 3

Изхысхьоу анбанқәа рхы иацырхрааны аҳәоуқәа реиқәыршәара, аиҭаҳәара аан 
азҿлымҳара азыруеит анализтәи аҳәоу, ажәа, абжьы. 

Аихшьала 

•	 анбанқәа Ҽ – Ҿ аҳәара, аҵара, аҩра;
•	 атема ҿыц ахцәажәара; 
•	 амультфильм аиларгара
•	 рцәаныррақәа аарԥшреи, ахцәажәареи аԥышәара аиура;
•	 алексика аус адулара;
•	 ацәажәара арҿиара аус адулара;
•	 аҳәоуқәа реиқәыршәареи, абызшәатә анализ рзуреи, асинтез аҟаҵареи.

Аурок 56

Аҵакы

•	 анбанқәа Ч – Ҷ, адырра, аҵара, аҩыра;
•	 94 ад. иану атекст аилкаареи, ахатә гәаанагара аарԥшреи;
•	 аҿабыцтә лексика аиӷтәра;
•	 97 ад. иану амаҭәахәқәа ԥштәқәа рыхьыӡқәа аҳәара.

Активрақәа

•	 аҵаҩы асахьа дахцәажәоит;
•	 ҿԥыцла ацәажәара аан, иазгәеиҭоит аҳәоу, ажәа, анбан;
•	 еиҭарҳәоит анбанқәа (ашьҭабжь) ииашаны аҳәара, ииашаны аԥхьара; 
•	 азҵаара аҭак ииашаны аҟаҵара;
•	 ииашоу, еидҳәалоу азҵаарақәа рықәыргылара аԥышәа аиура.

Активра 1

94 ад. асахьа иану рыхьыӡқәа аҳәара; 
ауаҩы еиҿыртәашьа аҵара.

Активра 2

ажәа ҿыцқәа рыла аҳәоуқәа реиқәыршәара;
акласс ӷәы ажәақәа ранҵара.

Активра 3

96 ад. иану атекст аԥхьара, атекст анализ азура.

Активра 4  

95-97 ад. ажәа ҿыцқәа ахархәарала аҳәоуқәа реиқәыршәара, абызшәатә 
анализ разура.

Аихшьаа

•	 анбанқәа Џ-Џь аҳәара, аҵара, аҩра;
•	 атема ҿыц ахцәажәара; 
•	 алексика аус адулара аԥышәа;
•	 абызшәа анализ аҟаҵара аԥышәа аиура;
•	 ацәажәара арҿиара аус адулара.

Ахәшьара аҭара арубрикақәа анбан аҵара аамҭазы

а) аихшьааларатәи ахәшьара аҭара аформа аԥхьараз анбан аҵара 
аамышьҭахь

 
аҵаҩы ибзианы зны-зынла макьана ицәыуадаҩуп

1 анбанқәа зегьы
идыруеит

2 идыруеит лассы ахархәара змаз
ажәақәа рорфографиа

3 анбанқәа рыла цырала еиқәиршәоит,
 цырала рыла-ажәақәа,
ажәақәа рыла- аҳәоуқәа

4 илшоит атекст аҟны 
иарбоу аҭыԥ аԥшаара

5 атекст иаԥхьо
 имадара илшоит

6 таекст ихы иархәаны илшоит
 азҵаарақәа аҭак рыҭара

б) аихшьааларатәи ахәшьара аҭара аформа аҩра аҿы

аҵаҩы ибзианы зны-зынла макьана ицәыуадаҩуп
	
1 илшоит аҩра
2 анбанқәа зегьы

ииашаны иҩоит
3 ажәақәа рыбжьара 

иақәнаго аҭыԥ аанижьуеит
4 илшоит акласс ӷәы/атетрадь рыҟнытә/

ажәа /имариоу аҳәоуқәа риагара
5 илшоит ажәаҿы ибжьажьу анбан 

рҭыԥ аҟны аргылара
6 арҵаҩы дзыԥхьо имариоу ажәақәа/

аҳәоуқәа рыҩра илшоит 

Анбан аҵара аамышьҭахьтә алҵшәақәа

1. аҵаҩы илшозар ауп аҿаԥыцтә 
ҳамҭа ишахәҭоу ахархәара

аҵаҩы: 
•	 еилкааны иааиырԥшуеит аҳәамҭа 
•	 еиҭеиҳәоит афактқәа

2. аҵаҩы илшоза ауп астандартла 
иазԥхьагәаҭоу еиуеиԥшым 
атекстқәа рзыӡыҩрра, реиҭаҳәара

аҵаҩы:
•	 афактқәа дырны /ахҭысқәа 

реишьҭагылара атекст аҟны;
•	 иҷыдоу аинформациа идыруеит;
•	 еидиҳәалоит атекст аҟны имоу 

адыррақәа (арҵаҩы ицхыраарала ма 
ихала)

3. аҵаҩы илшозар ауп алексика 
ахархәара

аҵаҩы:
•	 аҵаҩы ивигоит апаразиттә ажәақәа 
•	 аҿцәажәара еидкылана, еилкаана 

аҳәара
•	 аҿцәажәара аан ихы иаиырхәоит 

аҳәоуқәа амодалқәа (ажәабжь, 
азҵаара, аҳәара)

4. аҵаҩы илшозар ауп аҿҿаҳәа 
аԥхьара

аҵаҩы:
•	 аԥхьара аан иалитка ажәқәа цырала 

ршара илшоит
•	 ажәақәа абыжьқәа рыла ишоит
•	 абыжьқәа рыла ажәақәа еиқәиршәоит
•	 аҿҿаҳәа даԥхьоит анбанқәа зегьы 
•	 иаԥхьо аӡәы атекст имадара илшоит

5. аҵаҩы илшозар ауп астандарт 
ала иазԥхьақәаҭоу атекстқәа 
алексикатә абызшәатә аформақәа 
разгәаҭара

аҵаҩы:
•	 аҵаҩы илшоит изымдыру алексика 

акрақәа, абызшәатә формақәа 
рдырра (арҵаҩы ицхыраарала );

•	 идыруеит иргылатәу адыргақәа 


